
Gənc­lər si­ya­sə­ti üz­rə ­
bi­rin­ci qlo­bal fo­rum

Oktyabrın 29-da Bakıda 
Gənclər siyasəti üzrə birinci 
qlobal forumun rəsmi açılış 
mərasimi olub. Azərbaycan 
Respublikasının Prezidenti 
İlham Əliyev mərasimdə iş
tirak edib.

Forumda geniş nitq söylə
yən dövlətimizin başçısı de
yib: “Gənclər siyasəti ilə bağlı 
ölkəmizdə keçirilən ilk qlobal 
forum bizim üçün çox vacib 
tədbirdir. Bu qədər çox ölkə
nin nümayəndələrini qəbul 
etməkdən böyük şərəf hissi 
duyuruq. Əminəm ki, ölkə
mizdə keçirəcəyiniz vaxt sizin 
xatirənizdə qalacaq. Gənclər 
siyasəti ilə bağlı ilk forumun 
burada keçirilməsindən fərəh 
hissi duyuruq. Əlbəttə ki, gə
ləcəkdə bir çox forumlar da 
keçiriləcək. Lakin bu forum 
tarixdə ilk forum kimi qala
caq. Biz qəbul edən ölkə ki
mi Azərbaycanı seçdiklərinə 
görə təşkilatçılara minnətda
rıq. Bunu hökumətimizin id
man və gənclər, fəal inkişaf 
siyasəti sahəsində göstərdiyi 
səylərin yüksək qiymətlən
dirilməsi kimi qəbul edirik. 
Gənclər, idman, incəsənət 
bir-biri ilə bağlıdır. Ölkəmiz 
və hökumətimiz həyatımızın 
bu sahələrinə böyük əhəmiy
yət verir.

Bizim üçün mühüm prio
ritetlərdən biri də təhsildir. 
Fərəhlənirik ki, Azərbay
canda savadlılıq səviyyəsi 
yüz faiz təmin edilib. Gənc
lər siyasətinə gəldikdə, 
həmçinin olduqca mükəm
məl qanunvericilik bazası 

mövcuddur. Gənclər siyasə
ti ilə bağlı qanun var. Azər
baycanda gənclərlə bağlı iki 
Dövlət Proqramı qəbul edi
lib və uğurla həyata keçirilib. 
Bu yaxınlarda biz Gənclər 
Fondunu yaratmışıq. Döv
lət büdcəsindən bu fonda 
ayrılan vəsaitlər gənclərə 
özlərini cəmiyyətdə təqdim 
etməyə şərait yaradır. Onlar 
mədəniyyət, təhsil və sosial 
sahələrə, eləcə də siyasi is
lahatlara aid olan layihələr 
üzərində işləyirlər. Başqa 
sözlə desək, bu fond gənc 
nəslə öz istedadını müəyyən 
etməyə, özünü cəmiyyətə 
təqdim etməyə və beləliklə, 
ölkəmizin inkişafına töhfə 
verməyə yardım edir.

Təhsil və savadlılıq mə
sələlərinə toxundum. Həm
çinin bildirmək istəyirəm ki, 
təhsil də hökumətimiz üçün 
əsas prioritetlərdən biridir. 
Çünki biz tamamilə əminik ki, 
yalnız təhsilli, müxtəlif sahə
lərdə biliklərə malik insanlar 
həm ölkənin, həm özlərinin 
inkişafına kömək edə bilərlər. 
Əgər dünyada inkişaf etmiş 
ölkələrin keçdiyi yola və əl
də etdiyi nailiyyətlərə nəzər 
yetirsək, görərik ki, uğurlu 
inkişafın əsas vasitələri enerji 
sərvətləri, mineral ehtiyatlar, 
neft və qaz yox, məhz təhsil, 
elm və texnoloji yeniliklərdir. 
Yalnız təhsil, bilik və texnolo
giya bütün bəşəriyyətin apa
rıcı qüvvəsidir. Bütövlükdə 

bəşəriyyət innovasiyalardan, 
müasir texnologiyalardan fay
dalanır. Buna görə də təhsil 
Azərbaycanda prioritetlər
dən biridir. Hesab edirik ki, 
beynəlxalq təhsil mərkəzlə
ri ilə sıx əməkdaşlıq edərək 
biz daha böyük nailiyyətlər 
qazana bilərik. Bu səbəbdən 
uzun illər ərzində hökumə
timiz gənc nəsillərimiz üçün 
dünyanın aparıcı universitet
lərində təhsil proqramlarını 
maliyyələşdirir. Bu il 40 mil
yon avroya yaxın vəsait gənc
lərimizin xaricdə təhsili üçün 
sərf edilib. Eyni zamanda, biz 
Azərbaycanda təhsilin səviy
yəsini artırmaq üçün bu sahə
yə böyük sərmayələr yatırırıq 
və universitetlərimizlə dün

yanın aparıcı təhsil ocaqları 
arasında beynəlxalq əlaqələri 
daha da artırmağa çalışırıq.

Biz bu siyasətin faydasını 
görürük. Çünki bu gün Azər
baycanın gənc nəsli yeni, 
müasir və müstəqil ölkənin 
qurulmasında fəal iştirak edir.

Hökumətimiz üçün prio
ritetlərdən biri də idmandır. 
Həmçinin bizim burada da 
yaxşı nailiyyətlərimiz var. 
İdmançılarımız Azərbaycanı 
beynəlxalq yarışlarda, dünya 
və Avropa çempionatlarında, 
eləcə də Olimpiya Oyunla
rında layiqincə təmsil edirlər. 
Sonuncu Olimpiya Oyunları 
bizim üçün tarixi əhəmiyyə
tə malikdir. 

Ardı səh. 2-də

BMT-nin baş ka­ti­bi təd­bi­rə 
bö­yük ma­raq gös­tə­rib 

Əla­qə­lə­rin ge­niş­lən­di­ril­mə­si 
va­cib­dir

Azərbaycan Respubli
kasının Prezidenti İlham 
Əliyev oktyabrın 29-da 
BMT-nin ictimai məlumat 
şöbəsinin rəhbəri Maher 
Nasseri, BMT baş kati
binin gənclər üzrə elçisi 
Ahmad Rafi Mohamad Al
hendavini, Avropa Şurası
nın demokratiya üzrə baş 
direktoru Snejana Samard
jiç-Markoviçi və UNESCO 
baş direktorunun kömək
çisi Lalla Aişa Ben Barkanı 
qəbul edib.

BMT-nin ictimai mə
lumat şöbəsinin rəhbəri 
Maher Nasser Gənclər si
yasəti üzrə birinci qlobal 
forumun yüksək səviyyədə 
təşkilinə görə dövlətimizin 
başçısına minnətdarlığını 
bildirib, Azərbaycanın əldə 
etdiyi böyük nailiyyətlər 
münasibətilə təbriklərini 
çatdırıb. O, BMT-nin baş 
katibi Pan Gi Munun təd
birə böyük maraq göstərdi
yini vurğulayıb və baş kati
bin forum iştirakçılarına 
videomüraciətinin önəmi
ni qeyd edib. Maher Nas
ser Gənclər siyasəti üzrə 
birinci qlobal forumun ilk 
dəfə Bakıda keçirilməsinin 
gənclər siyasəti sahəsində 
beynəlxalq əməkdaşlığın 
genişləndirilməsi baxımın

dan çox önəmli olduğunu 
deyib.

BMT baş katibinin 
gənclər üzrə elçisi Ahmad 
Rafi Mohamad Alhendavi 
tədbirin BMT-nin gənclər 
siyasəti üzrə ilk qlobal fo
rumu olmasının önəmini 
vurğulayıb. O, forumun bu 
günədək bu sahədə ən çox 
ölkə və nümayəndənin bir 
araya gəldiyi tədbir olduğu
nu qeyd edib. Ahmad Rafi 
Mohamad Alhendavi foru
mun yüksək səviyyədə ke
çirilməsinə verdiyi dəstəyə 
görə dövlətimizin başçısına 
minnətdarlığını bildirib.

Prezident İlham Əliyev 
Gənclər siyasəti üzrə bi
rinci qlobal forumun Azər
baycanda keçirilməsinin 
əhəmiyyətini qeyd edib. 
BMT-nin baş katibi Pan Gi 
Munun foruma ünvanladı
ğı videomüraciətini tədbirə 
beynəlxalq səviyyədə veri
lən önəmin ifadəsi kimi 
dəyərləndirən dövlətimi
zin başçısı Azərbaycanın 
artıq çox nüfuzlu beynəl
xalq tədbirlərin keçirildi
yi bir məkana çevrildiyini 
qeyd edib, bunun ölkələr 
və xalqlar arasında əmək
daşlığın daha da genişlən
dirilməsi işinə xidmət etdi
yini vurğulayıb.

Azərbaycan Respubli
kasının Prezidenti İlham 
Əliyev oktyabrın 29-da Kü
veytin gənclər məsələləri 
üzrə dövlət naziri Şeyx Sal
man Sabah Salem əl-Ha
mud əl-Sabahı qəbul edib.

Qonaq Bakıda keçiri
lən Gənclər siyasəti üzrə 
birinci qlobal forumun işə 
başlaması münasibətilə 
Prezident İlham Əliyevi və 
bütün Azərbaycan xalqını 
təbrik edib. Ölkəmizdə ol
mağından məmnunluq his
si keçirdiyini deyən Küvey
tin dövlət naziri dəvətə və 
göstərilən qonaqpərvərliyə 
görə minnətdarlığını bildi
rib.

Prezident İlham Əliyev 
Küveytə səfərini və Küveyt 
rəhbərliyi ilə keçirdiyi gö
rüşləri məmnunluqla xatır
layıb. Ölkələrimiz arasında 
mövcud olan əlaqələrin 
ikitərəfli əməkdaşlığın 
yaxşı nümunəsi olduğunu 
bildirən dövlətimizin baş
çısı Azərbaycan ilə Küvey
tin beynəlxalq təşkilatlar 
çərçivəsində də daim bir-
birini dəstəkləməsinin və 
maraqlarını müdafiə etmə
sinin önəmini vurğulayıb. 
Prezident İlham Əliyev öl
kələrimiz arasında gənclər 
siyasəti sahəsində əlaqələri 
genişləndirməyin vacib ol
duğunu deyib.

Azərbaycan Prezidenti İl
ham Əliyevin Fransa Respub
likasına işgüzar səfər edib.

Oktyabrın 27-də Parisdə, 
Yelisey sarayında Azərbaycan 
Respublikasının Prezidenti İl
ham Əliyevin və Fransa Res
publikasının Prezidenti Fran
sua Ollandın görüşü olub.

Sarayın qarşısında döv
lətimizin başçısının şərəfinə 
fəxri qarovul dəstəsi düzülüb.

Prezident İlham Əliyev 
fəxri qarovul dəstəsinin qar
şısından keçib.

Fransa Prezidenti Fransua 
Olland Azərbaycan Prezidenti 
İlham Əliyevi qarşılayıb.

Dövlət başçıları birgə foto 
çəkdiriblər.

Görüşdə Azərbaycan 
ilə Fransa arasında ikitərəf
li münasibətlərin müxtəlif 
sahələrdə uğurlu inkişafın
dan məmnunluq ifadə edilib. 
Enerji, aerokosmik sənaye, 
hərbi-texniki, təhsil, metro 
inşaatı və digər sahələrdə 
əməkdaşlığın daha da geniş

ləndirilməsi üçün yaxşı pers
pektivlərin olduğu bildirilib. 
“Cənub” dəhlizi enerji layi
həsinin reallaşması ətrafında 
qarşılıqlı fikirlər dinlənilib.

Söhbət zamanı Ermənis
tan-Azərbaycan, Dağlıq Qa
rabağ münaqişəsinin həlli ilə 
bağlı danışıqların vəziyyə
ti, münaqişənin beynəlxalq 
hüquq normalarına əsasən, 
bununla bağlı indiyədək qə
bul edilmiş sənədlərə uyğun 
ədalətli həlli ətrafında fikir 
mübadiləsi aparılıb. Münaqi
şə ilə bağlı status-kvonun də
yişilməsinin, işğal olunmuş 
ərazilərin azad edilməsinin 
zəruriliyi vurğulanıb.

İşgüzar səfər  
çərçivəsində  
Parisdə görüşlər  

Oktyabrın 27-də Parisdə 
Azərbaycan Respublikasının 
Prezidenti İlham Əliyevin və 
Ermənistan Respublikasının 
Prezidenti Serj Sarkisyanın 
ATƏT-in Minsk qrupunun 

həmsədrləri ilə birgə görüşü 
olub.

Sonra Azərbaycan Prezi
denti İlham Əliyevin və Er
mənistan Prezidenti Serj Sar
kisyanın görüşü keçirilib.

Azərbaycan Prezidenti İl
ham Əliyevin və Ermənistan 
Prezidenti Serj Sarkisyanın 
ATƏT-in Minsk qrupunun 
həmsədrləri ilə yenidən bir

gə görüşü olub.
Daha sonra Fransa Res

publikasının Prezidenti Fran
sua Ollandın, Azərbaycan 
Respublikasının Prezidenti İl
ham Əliyevin və Ermənistan 
Respublikasının Prezidenti 
Serj Sarkisyanın ATƏT-in 
Minsk qrupunun həmsədrlə
rinin iştirakı ilə birgə görüşü 
keçirilib.

Görüşlərdən sonra Fransa 
Prezidenti Fransua Olland tərə
findən Azərbaycan Prezidenti 
İlham Əliyevin və Ermənistan 
Prezidenti Serj Sarkisyanın şə
rəfinə şam yeməyi verilib.

Oktyabrın 28-də Azər
baycan Respublikasının Pre
zidenti İlham Əliyevin Fransa 
Respublikasına işgüzar səfəri 
başa çatıb.

Azər­bay­can Pre­zi­den­ti­nin Fran­sa­ya 
iş­gü­zar sə­fə­ri

 Heydər Əliyev Fondu

Azər­bay­can Döv­lət 
sim­fo­nik or­kest­ri ­
Al­ma­ni­ya­da

Azərbaycan Prezidenti İlham Əliyev İnsan Hüquqları üzrə Avropa 
Məhkəməsinin sədrini qəbul edib

Ru­mı­ni­ya­da uşaq evi­nə 
yar­dım 

Heydər Əliyev Fondu
nun təşkilatçılığı və Azər
baycanın Almaniyadakı sə
firliyinin dəstəyi ilə bu öl
kədə keçirilən Azərbaycan 
mədəniyyət günləri çər
çivəsində oktyabrın 28-də 
Hannover şəhərində Üze
yir Hacıbəyli adına Azər
baycan Dövlət simfonik or
kestrinin konserti olub.

Hannover Konqres 
Mərkəzində keçirilən kon
sertdə çıxış edən səfir Pər
viz Şahbazov deyib ki, bu 
konsert Azərbaycanın bi
rinci xanımı, Heydər Əli
yev Fondunun prezidenti 
Mehriban Əliyevanın tə
şəbbüsü ilə keçirilən silsilə 
tədbirlərdən biridir. Səfir, 
həmçinin, ölkəmizin sü
rətli inkişafı, zəngin musi
qi ənənələrindən danışıb, 
Azərbaycanın “konserva
toriyası” kimi tanınan Qa
rabağın qonşu Ermənistan 
tərəfindən işğal olunduğu
nu diqqətə çatdırıb. 

Tədbirin aparıcısı Hey
dər Əliyev Fondu və onun 
prezidenti Mehriban Əli
yevanın fəaliyyəti barədə 
məlumat verib. Bildirilib 
ki, Heydər Əliyev Fondu 
və onun rəhbəri Mehriban 
Əliyeva Azərbaycanda və 
xarici ölkələrdə mədəni 
irsin qorunub-saxlanması, 
mədəniyyət münasibətlə
rinin təşviqi və gənclərin 
təhsili sahəsində mühüm 
işlər görüb. 

Fuad İbrahimovun diri
jorluğu ilə keçən konsertdə 
milli və klassik musiqilər 
səsləndirilib. 

Qonaqlara Heydər Əli
yev Fondunun yeni nəşri 
olan “Azərbaycanda alman 
izləri” kitabı da təqdim 
olunub. Almaniyalı pro
fessor, doktor Eva Maria 
Auxun müəllifi olduğu ki
tabda almanların Azərbay
canda məskunlaşması tarixi 
baxımdan şərh edilib, elmi 
faktlar, xəritələr, fotolar öz 
əksini tapıb. 

Tədbir çərçivəsində 
izləyicilər “Azərbaycanda 
alman izləri” fotosərgisi və 
“Almaniya bir rəssamın gö
zü ilə” müsabiqəsinin qa

liblərinin rəsm əsərlərin
dən ibarət ekspozisiya ilə 
tanış olublar.

Tədbirdə Aşağı Sak
soniya federal torpağı par
lamentinin deputatları, 
Hannover şəhər şurasının 
üzvləri, Almaniyada akk
reditə olunmuş diploma
tik korpusun təmsilçiləri, 
ictimaiyyət və mətbuat 
nümayəndələri, o cümlə
dən Türkiyənin konsulu 
Mehmet Günay, Hannover 
Universitetinin rektoru Er
ci Barke, Hannover merinin 
müavini Tomas Herrmann, 
Hannoverin polis rəisi Uve 
Lührig, şəhər bələdiyyəsi
nin üzvü Maksimilian Op
pelt və Aşağı Saksoniyanın 
Yəhudi İcmasının sədri Mi
xael Fürst iştirak ediblər. 

Fondun qeyd olunan 
nəşri, eyni zamanda Azər
baycan incəsənəti nü
munələri noyabrın 4-də 
Düsseldorf şəhərində təş
kil olunaсaq tədbirdə də 
təqdim ediləcək. Həmin 
gün, həmçinin Düsseldor
fer Şauşpilhaus konsert za
lında  Elçin Şirinovun caz 
qrupunun konserti olacaq. 
Konsertdə tamaşaçılar caz 
improvizasiyaları ilə yana
şı, ud və balabanda milli 
musiqilərimizi də dinləyə 
biləcəklər. 

Bu ərəfədə Almaniya 
mətbuatı Heydər Əliyev 
Fondunun təşkilatçılığı ilə 
keçiriləcək tədbirlərdən 
yazır. Ölkə mediasında ya
yılan materiallarda mədə
niyyət günləri barədə ge
niş məlumat verilir. Qeyd 
edilir ki, Dövlət Simfonik 
Orkestri Hannover Konq
res Mərkəzində Azərbay
canın görkəmli bəstəkarla
rının əsərlərini ifa edəcək. 
Eyni zamanda bu tədbirlər 
Azərbaycan incəsənəti, 
rəssamları ilə yaxından ta
nışlıq imkanı yaradacaq.

Heydər Əliyev Fondu
nun dəstəyi ilə Buxarestin 
5-ci sektorunda yerləşən 
“Müqəddəs Maria” uşaq 
evinə məişət texnikası, ər
zaq və geyimdən ibarət hu
manitar yardım edilib. 

Uşaq evinin direktoru 
Yuliana Stoiçesku Heydər 
Əliyev Fondunun hər za
man ehtiyacı olan insanla
ra kömək etdiyini bildirib 
və bunun yüksək qiymət
ləndirildiyini söyləyib. 
Y.Stoiçesku uşaq evinə 

edilən bu yardıma görə 
Heydər Əliyev Fonduna, 
xüsusilə Fondun prezi
denti Mehriban Əliyevaya 
təşəkkür edib.

Heydər Əliyev Fondu
nun Rumıniya nümayən
dəliyinin direktoru İqbal 
Hacıyev Fondun fəaliyyə
ti barədə məlumat verib. 
İ.Hacıyev Fondun Buxa
restdə və Rumıniyanın di
gər regionlarında xeyriyyə 
aksiyalarını davam edəcə
yini söyləyib.

Əvvəli səh. 1-də

Çünki 2012-ci il London 
Yay Olimpiya Oyunlarında 
Azərbaycan əvvəlki illərlə 
müqayisədə ən yüksək nə
ticəni əldə etdi. Azərbaycan 
demək olar ki, 200 ölkə ara
sında 30-cu oldu. Gənclər 
arasında Olimpiya Oyun
ları da Azərbaycan üçün 
əlamətdar oldu. Yığmamız 
təxminən 200 ölkə arasında 
10-cu oldu. Bu, onu göstərir 
ki, Olimpiya hərəkatının in
kişafı, müasir idman qurğu
larının yaradılması siyasəti 
nəticə verir. Eyni zamanda, 
idman cəmiyyətimizin hə
yatının ayrılmaz hissəsinə 
çevrilib. Gənc nəslin idman 
fəaliyyətinə qoşulması və 
həvəsləndirilməsi məqsə
dini daşıyan Dövlət proq
ramları nəinki ölkənin bey
nəlxalq yarışlarda nüfuzu, o 
cümlədən gənclərə uğurlu 
yolun göstərilməsi baxımın
dan vacibdir. Eyni zamanda, 
fiziki sağlamlıq gənclərə bü
tün həyatları boyu yardımçı 
olur. Bunun sayəsində gənc
lər pis vərdişlərdən, alkoqol
dan, siqaret çəkməkdən və 
narkotik maddələrdən uzaq 
olurlar.

Buna görə siyasətimi
zin sosial sahəsi vacibdir. 
Həmçinin fərəhlənirik ki, 
Azərbaycan Avropa və dün
ya çempionatlarını qəbul 
edən ölkəyə çevrilib. Gələn 
il Azərbaycanda ilk Avro
pa Oyunlarını keçirəcəyik. 
Bu, bizim üçün tarixi hadisə 
olacaq. Panamerika, Asiya, 
Afrika Oyunlarından fərqli 
olaraq, Avropa Oyunları əv
vəllər heç zaman keçirilmə
yib. Bu tədbir ilk dəfə bura
da keçiriləcək. Bu Oyunlara 
6 mindən çox atlet qatılacaq. 
Bu idman tədbirini Yay Olim
piya Oyunları səviyyəsində 
keçirməyi planlaşdırırıq.

Biz 2016-cı ildə Dünya 
Şahmat Olimpiadasını keçi
rəcəyik. Şahmat komandamı
zın uğurlarından da hamımız 
fərəhlənirik. Yeri gəlmişkən 
deyim ki, bu komandanın 
bütün üzvləri gənc nəslin 
nümayəndələridir. Onların 
sırasında Avropa çempionla
rı var. 2017-ci ildə isə İslam 
Həmrəyliyi Oyunları keçi
riləcək. Görürsünüz ki, qısa 
müddət ərzində Avropa və 
İslam Həmrəyliyi Oyunları 
bir-birini əvəzləyəcək. Əs
lində, bu, Azərbaycanın bey
nəlxalq məsələlərdə oynadı
ğı rolu aydın şəkildə nümayiş 
etdirir.

Biz nadir ölkələrdən biri
yik ki, hazırda həm Nazirlər 
Komitəsində sədrlik etdiyi
miz Avropa Şurasının, həm 
də İslam Əməkdaşlıq Təşki
latının üzvüyük. Biz 2008-ci 
ildə başlamış “Bakı prose
si”nin təşəbbüskarıyıq. Hə
min vaxt biz Avropa Şurasına 
üzv dövlətlərin mədəniyyət 
nazirlərinin iclasına onların 
İslam Əməkdaşlıq Təşkila
tındakı həmkarlarını da də
vət etdik. İlk dəfə idi ki, bu 
iclasda Avropa və müsəlman 

aləmini təmsil edən 100-dən 
artıq ölkə iştirak edirdi. Son
radan bu tədbir davam etdi
rildi. Biz eyni tədbirləri gə
lən il ərzində də keçirəcəyik. 
Ona görə ki, bu təşəbbüslər 
sivilizasiyalar, xalqlar və öl
kələr arasında daha çox an
laşmaya xidmət edir.

Azərbaycanın ən bö
yük nailiyyətlərindən biri 
ondan ibarətdir ki, burada 
mədəni müxtəliflik, etnik 
və dini tolerantlıq mühi
ti hökm sürür. Azərbaycan 
çoxmillətli, çoxdinli ölkədir. 
Bütün vətəndaşlarımız sülh 
və əmin-amanlıq şəraitində 
yaşayırlar. Biz sivilizasiya
lar dialoquna töhfə veririk. 
İki dəfə mədəniyyətlərara
sı dialoq forumlarını keçir
mişik. Mədəni müxtəlifliyə, 
multikulturalizmə aid, dün
yanın müxtəlif yerlərində 
yaşayan insanların hansı 
şəkildə birgə işləməsinə, 
əməkdaşlığına və qarşılıqlı 
fəaliyyətinə həsr olunmuş 
Bakı Beynəlxalq Humanitar 
Forumunu dörd dəfə təş
kil etmişik. Çünki hamımız 
bilirik ki, bu gün ən böyük 
təhdidlərdən biri siviliza
siyalar arasında ayrılmadır. 
Biz Azərbaycanda tariximi
zi, adət-ənənələrimizi və 
coğrafi mövqeyimizi, Avropa 
və müsəlman təşkilatlarına 
üzvlüyümüzü nəzərə alırıq. 
Biz sıx əməkdaşlığa, daha 
çox anlaşmaya, dəstəyə töh
fə verməyə çalışırıq. Hesab 
edirəm ki, həmin səylər yax
şı nəticələr verəcək. Bu gün 
biz burada, Bakıda bütün 
dünyadan gəlmiş təmsilçi
ləri qəbul edirik. Siz gənclər 
cəmiyyətlərinizin fəal təbə
qəsinin nümayəndələrisiniz. 
Sizin öz ölkələrinizdə böyük 
gələcəyiniz var. Buna görə 
tanış olmaq, birgə çalışmaq, 
bir-birinizin problemlərini 
anlamaq və yardım etmək 
cəhdləri, fikrimcə, çox va
cibdir. Hazırkı qlobal forum, 
həmçinin bu baxımdan çox 
əhəmiyyətli olacaq.

Gənc nəslimiz innova
siyalarla bağlı məsələlərdə 
fəal iştirak edir. Gənc nəsil 
çox yaradıcıdır, dinamikdir. 
Həmçinin, Azərbaycan in
formasiya-kommunikasiya 
texnologiyaları sahəsində də 
sürətlə inkişaf edir. Hazırda 
ilk peykimiz var. Biz kosmos 
sənayesinə malik olan ölkə

yik. Buna görə informasiya 
texnologiyaları çox sürətlə 
inkişaf edir və burada gənc 
nəslimiz aparıcı qüvvədir.

Biz iki ildən az müddət 
öncə “ASAN” adlanan yeni 
dövlət xidmətləri sistemini 
tətbiq etməyə başlamışıq. İn
giliscə bu, “easy” yəni, “asan” 
deməkdir. Eyni yerdə “bir 
pəncərə” prinsipi ilə təqri
bən 30 növ xidmət göstəri
lir. “ASAN” sistemində çalı
şanların və könüllülərin tam 
əksəriyyəti gənc nəslin nü
mayəndələridir. Buna görə 
bu gün biznes fəaliyyətinin 
bir çox sahələrində bilikli, 
vətənpərvər, Azərbaycanın 
inkişafına çox sədaqətli gənc 
idarəetmə mütəxəssisləri 
var. Əminəm ki, gələn illər
də bu meyil daha da güclənə
cək. Bir sözlə, bunlar bizim 
üçün əhəmiyyətli olan əsas 
sahələrdir.

Azərbaycan müstəqillik 
baxımından gənc ölkədir, 
yalnız 23 ildir ki, müstəqil
dir. Eyni zamanda, əhali də 
çox gənc, dinamik və fəal
dır. Gənc nəslimizi iqtisadi 
və siyasi həyatımızın hər bir 
sahəsinə qoşmaq məqsədilə 
apardığımız fəal dövlət siya
səti hazırda yaxşı bəhrə verir.

Təhlükəsizlik məsələlə
rinə gəldikdə, biz, həmçinin 
yalnız gənc nəslə güvənirik. 
Sərhədlərimizi qoruyan, ha
zırda erməni təcavüzkarları 
ilə üzbəüz səngərdə dayanan 
gənc azərbaycanlılar Vətəni
ni qoruyur... 

Müstəqilliyimizi bərpa 
etdiyimiz zaman iqtisadiy
yatımız demək olar ki, sı
fır səviyyəsində idi. Siyasi, 
hərbi böhran, erməni işğalı, 
vətəndaş müharibəsi, iqti
sadiyyatın tam tənəzzülü 
1990-cı illərin əvvəllərin
dəki vəziyyətin səciyyəvi 
cəhətləri idi. Lakin davamlı 
səylərlə siyasi sabitlik, siyasi 
islahatlar, demoqrafik inkişaf, 
müasir demokratik təsisatlar, 
azad mətbuat formalaşdı. Bu 
gün bizdə internet azaddır 
və əhalimizin 70 faizdən ço
xu internetdən istifadə edir. 
Digər siyasi azadlıqlar, qanu
nun aliliyi, iqtisadi tərəqqi 
və islahatlar uğurlu inkişafı 
şərtləndirdi. Siyasi islahatlar 
və azadlıqlar olmadan da
vamlı uğur qazanmaq müm
kün deyildi. Çünki siz uğuru 
müəyyən vaxt üçün əldə edə 

bilərsiniz, lakin davamlı uğur 
üçün insanlara əsas azadlıq
ları təmin etməlisiniz. Çünki 
hər bir kəs anadan azad do
ğulur və insanlar azad cə
miyyətdə, təhlükəsizlikdə 
və bütün əsas azadlıqların 
müdafiə olunduğu şəraitdə 
yaşamalıdırlar.

Buna görə siyasi islahatla
ra iqtisadi islahatlarla dəstək 
verdik. İqtisadi islahatlar ol
madan siyasi islahatları hə
yata keçirmək çox çətindir. 
Özünü təmin edən güclü 
iqtisadiyyatın qurulması bi
zim məqsədimiz idi. Bunun 
sayəsində etimad, iqtisadi 
müstəqillik və nəhayət, siya
si müstəqillik təmin olundu. 
Siyasi müstəqilliyi, müstəqil 
siyasəti iqtisadi əsaslar olma
dan təmin etmək çətindir. 
Özünü təmin edən iqtisadiy
yata malik olmayan, digər öl
kələrdən asılı olan ölkələrə 
gəldikdə isə, onların özləri 
də müəyyən dərəcədə siyasi 
baxımdan asılıdır. Buna görə 
hər bir ölkə əvvəlcə özünün 
iqtisadi müstəqilliyini təmin 
etməlidir. Belə halda siz özü
nüzü azad, əmin, güclü hiss 
edəcəksiniz və öz mülahizə
lərinizi irəli sürə bilərsiniz. 
Onlar da bir daha ədalətə və 
beynəlxalq hüquqa əsaslan
malıdır.

Azərbaycanda bu gün 
də davam etdirdiyimiz iqti
sadi islahatlar rəqəmlərdə 
əks olunur. Son on il ərzin
də Azərbaycan iqtisadiyya
tı dünyada ən sürətlə artan 
iqtisadiyyat olub. Bizim üçün 
ən böyük nailiyyətlərdən bi
ri təkcə ondan ibarət deyil ki, 
son illər ərzində iqtisadiy
yatımız üç dəfə artıb. Həm
çinin, yoxsulluq və işsizlik 
də 5 faizə qədər azalıb. Bu, 
həmçinin daha çox gənclərə 
yardımçı olan amildir. Çünki 
biz böyük əmək qüvvəsinə, 
müsbət demoqrafik vəziyyə
tə malik olan ölkəyik. Buna 
görə iş yerlərinin yaradılma
sı daim həyata keçirilməli
dir. Biz son on il ərzində 1 
milyon 300 min iş yeri açmı
şıq və işsizlik sosial bəla kimi 
Azərbaycanda artıq mövcud 
deyil. Xarici borcumuz ümu
mi daxili məhsula nisbətdə 
çox aşağıdır. Bu, yalnız 8 faiz 
təşkil edir və o deməkdir ki, 
biz daha çox maliyyə resurs
larını cəlb edə bilərik, lakin 
biz bu rəqəmi keçməməyə 

çalışırıq. Çünki ümumi da
xili məhsul-xarici borc nis
bəti iqtisadi sabitliyin əsas 
elementlərindən biridir. Ey
ni zamanda, bilirik ki, daim 
borc götürən ölkələr bir gün 
onu yüksək faizlə qaytarma
lıdırlar.

Biz burada siyasətçilə
rin məsuliyyəti məsələsinə 
toxunuruq. Çünki burada 
gələcəyin bir çox mühüm si
yasətçilərini görürəm. Siz öl
kələrinizdə yüksək vəzifələr 
tutacaqsınız. Buna görə siyasi 
xadimlərin siyasi məsuliyyə
ti, iqtisadiyyat üzərində mə
suliyyət, həmçinin çox əhə
miyyətli məsələdir. Bilirik ki, 
bəzən müəyyən ölkələrdə 
bəzi seçki kampaniyalarında, 
siyasi vəziyyətlərdə insanlar 
böyük vədlər verir ki, onlar 
əməkhaqlarını, pensiyaları 
artıracaqlar və cənnət yara
dacaqlar. İnsanlar bu sözlərə 
inanaraq həmin siyasətçilərə 
səs verirlər. Siyasətçilər isə 
öz vədlərini yerinə yetirmə
lidirlər, lakin bunu edə bil
mirlər, çünki iqtisadi məh
dudiyyətlər var. Bu halda 
onlar nə edirlər? Başlayırlar 
beynəlxalq maliyyə təsisat
larından, digər ölkələrdən 
borc götürməyə. Bu, bir pira
midaya oxşayır. Dayanmadan 
kreditlər yığırlar və bir gün 
hər şey dağılır. Lakin kim 
əziyyət çəkir? Yenə də adi 
insanlar. Həmin populist bə
yanatlara aldanmış insanlar 
əziyyət çəkir, çünki onların 
maaşları, pensiyaları azaldı
lır, iş yerləri ixtisar edilir və s.

Buna görə hər bir öl
kənin iqtisadi mövqeyi real 
vəziyyətə əsaslanmalıdır. İs
lahatları necə aparmaq la
zımdır? Bunu etmək çətin 
deyil. Sərmayələri necə cəlb 
etmək lazımdır? Yaxşı biz
nes mühiti, sabit siyasi və
ziyyət və proqnozlaşdırılan 
gələcək olmalıdır. Bu halda 
sərmayədar gələ bilər, çün
ki onları sərmayə qoymağa 
başqa cür dəvət etmək çox 
çətindir. Qlobal bazarlarda 
iqtisadi və maliyyə böhranı 
yenə də davam edir. Bu sahə
də müəyyən təcrübəmiz var, 
iqtisadiyyatımız davamlıdır, 
çoxşaxəlidir və irəliyə doğru 
rəvan şəkildə gedir. Davam
lı inkişaf isə əsas hədəfimiz 
olub.

Sessiyalarda sizi müza
kirələr gözləyir. Bildirmək 
istəyirəm ki, qonaqlarımızı 
burada qəbul etmək bizim 
üçün böyük şərəfdir. Fik
rimcə, forum nəinki müza
kirələr, o cümlədən Azər
baycan haqqında çox şeyi 
bilmək, ölkəmizi daha yaxşı 
tanımaq imkanı baxımından 
vacib olacaq. Ümid edirəm 
ki, bu günlər xatirinizdə qa
lacaq. Azərbaycan öz prio
ritetlərini və məqsədlərini 
aydın şəkildə müəyyən et
miş gənc, müstəqil, dinamik, 
müasir ölkədir. Biz Azərbay
can gəncləri kimi böyük po
tensial, uğurumuzun aparıcı 
qüvvəsi ilə gələcəkdə daha 
böyük nailiyyətlərə imza ata
cağıq”.

Gənc­lər si­ya­sə­ti üz­rə ­
bi­rin­ci qlo­bal fo­rum

Azərbaycan Respublika
sının Prezidenti İlham Əliyev 
oktyabrın 24-də İnsan Hü
quqları üzrə Avropa Məhkə
məsinin sədri Din Şpilmanı 
qəbul edib.

İnsan Hüquqları üzrə 
Avropa Məhkəməsinin səd
ri Din Şpilman Bakıda keçiri
lən “İnsan hüquqları və əsas 
azadlıqları haqqında Avropa 

Konvensiyasının ölkədaxili 
tətbiqində milli hakimlə
rin rolu” mövzusunda bey
nəlxalq konfransın Avropa 
ölkələri hakimləri arasında 
dialoqun inkişaf etdirilməsi 
və Azərbaycanda məhkə
mə sisteminin daha da tək
milləşdirilməsi baxımından 
önəmini qeyd edib. O, müx
təlif ölkələrdən olan xeyli 

sayda hakimlərin konfransda 
iştirak etdiyini vurğulayaraq 
tədbirin Avropa səviyyəsin
də əhəmiyyətini diqqətə 
çatdırıb.

Strasburqa son səfəri
ni məmnunluqla xatırla
yan dövlətimizin başçısı 
ölkəmizin xüsusilə Avropa 
Şurasının Nazirlər Komitə
sinə sədrliyi dövründə Av

ropanın müvafiq qurumları 
ilə fəal əməkdaşlıq etdiyini 
deyib və Azərbaycanda ke
çirilən mühüm beynəlxalq 
tədbirlərin əhəmiyyətini 
qeyd edib. Prezident İlham 
Əliyev bu baxımdan “İnsan 
hüquqları və əsas azadlıqları 
haqqında Avropa Konvensi
yasının ölkədaxili tətbiqində 
milli hakimlərin rolu” möv

zusunda beynəlxalq konf
ransın əlaqələrin genişlən
dirilməsi işinə öz töhfəsini 
verəcəyinə əminliyini vur
ğulayıb.

Görüşdə Azərbaycan ilə 
İnsan Hüquqları üzrə Av
ropa Məhkəməsi arasında 
əməkdaşlığın perspektivlə
ri ətrafında fikir mübadiləsi 
aparılıb.

Sa­kin­lə­rin mü­ra­ci­ət­lə­ri 
diq­qət­lə araş­dı­rı­lır

Gənc­lər­lə iş müa­sir ­
döv­rün tə­lə­bi­nə ­
uy­ğun qu­ru­lur

Esmira
Gələn il Bakıda keçirilə

cək ilk Avropa Oyunlarına 
hazırlıqla əlaqədar paytaxt 
Bakıda həyata keçirilən ge
nişmiqyaslı abadlıq-qurucu
luq, yenidənqurma və təmiz
lik işləri Binəqədi rayonun
dan da yan keçməyib. Rayon 
icra hakimiyyəti başçısının 
müvafiq sərəncamı ilə iyul 
ayının 1-dən start götürmüş 
«Təmiz Binəqədi» çərçivə
sində son aylarda çoxşaxəli 
tədbirlər icra edilir, pros
pektlərdə, küçə və parklar
da təmizlik, səliqə-sahman 
yaradılır. 

Rayon ərazisində fəaliy
yət göstərən ticarət və məi
şət obyektlərində, istirahət 
və mədəniyyət parklarında, 
iri sənaye müəssisələrində 
“Təmiz Binəqədi” layihəsi
nin təbliğinə xidmət edən 
mütəmadi görüşlər təşkil 
olunur. Rayonun təmiz saxla
nılmasına xidmət edən layihə 
əsasında ekoloji vəziyyətin 

tarazlaşdırılması tədbirləri 
də xüsusi diqqət mərkəzin
dədir. Bununla bağlı yaşıl
laşdırma işləri aparılır, ağac
lar əkilir, avtomobillərin saz 
vəziyyətdə olması nəzarətdə 
saxlanılır. 

«Təmiz Binəqədi» layi
həsi çərçivəsində hər həf
təsonu   təşkil olunan imə
ciliklər də səmərəli nəticə
lər verir. Təmizlik işlərinə 

nəzarət, əsasən, rayonun 
Mənzil-Kommunal Təsərrü
fat Birliyinin üzərinə düşür. 
Birliyin əməkdaşları təmizlik 
işlərində xüsusi fəallıqları ilə 
seçilirlər. Ötən aylarda layihə 
çərçivəsində ərazilərdə zibil 
qutularının yerləşdirilməsi 
üçün müasir tələblərə cavab 
verən meydançalar inşa olu
nub, ayrı-ayrı məişət tullan
tıları üçün isə xüsusi qablar 

yerləşdirilib. İməciliklər za
manı küçə və prospektlərdə 
səliqə-sahman yaradılmaq
la yanaşı, əkilən ağaclara və 
bəzək kollarına qulluq gös
tərilir, onlara su verilir, bö
yüdülməsi üçün lazımi işlər 
görülür.

İndiyədək rayonda 20-ə 
yaxın iməcilik təşkil olunub. 
Müxtəlif ərazilərdə keçirilən 
iməciliklərdə Mənzil İstis
mar Sahəsinin (MİS) əmək
daşları ilə yanaşı, sakinlər və 
gənclər də xüsusi fəallıqları 
ilə seçilirlər. Bütün bunların 
nəticəsidir ki, hazırda Binə
qədi rayonunun əksər yaşa
yış məntəqələrində səliqə-
sahman, təmizlik göz oxşayır. 
Görülən işlər həm də insan
ların asudə vaxtlarının səmə
rəli təşkilinə xidmət edir. 

1 saylı MİS-in əməkdaşı 
Səyyad Quliyev bizimlə söh
bətində bildirib ki, «Təmiz 
Binəqədi» layihəsinə dəs
tək xarakteri daşıyan iməci
liklər rayon ictimaiyyətinin 

abadlıq-quruculuq, təmizlik 
işlərində yaxından iştirakı
na imkan yaradır: «Bu, bizim 
ümumi işimizdir. İməciliklər 
zamanı ərazidə səliqə-sah
man yaradılır, təmizlik işləri 
aparılır, parklardakı fəvvarə
lərin dibi təmizlənir, dezin
feksiya olunur, ərazidəki qa
zon örtükləri biçilir. İşimizi 
təkcə parklarda gördüyümüz 
işlərlə yekunlaşdırmırıq, bi
naların ətrafında da təmizlik 
işləri aparırıq. 

Ümumiyyətlə, Binəqədi 
rayonunda əhaliyə xidmət 
yüksək səviyyədə təşkil olu

nub. Məsələn, rayonda hər 
istirahət günləri iməciliklər 
üçün maşınlar ayrılır. Xüsusi 
bir maşın isə sakinlərin köh
nə, istifadəyə yararsız məiş
lət avadanlıqlarını daşımaq 
üçündür. Yəni Binəqədi sa
kinləri yararsız avadanlıqları
nı binaların ətrafına, küçələr 
atmırlar, onları xüsusi maşın
lara təhvil verirlər. Bu iş ke
çirdiyimiz iməciliyin tərkib 
hissəsidir. Gördüyümüz işlə 
qürur duyuruq: rayon sakin
lərinin təmiz parklarda istira
hət etdiyini görəndə yorğun
luğumuzu da unuduruq».

Maİl AĞAXANOV

İki ildən artıq müddət
də Binəqədi rayonunun 
müxtəlif yaşayış məntəqə
lərində təşkil olunan səyyar 
görüşlər sakinlərin üzləş
diyi problemlərin operativ 
həllində mühüm rol oyna
yır. Oktyabrın 24-də 6-ci 
mikrorayon  S.Məmmədova 
küçəsi 24 ünvanında yerlə
şən 246 saylı orta məktəbin 
akt zalında Binəqədi Rayon 
İcra Hakimiyyətinin başçısı 
Xaləddin İsgəndərovun iş
tirakı ilə sakinlərlə  keçiri
lən növbəti səyyar görüş də 
bu baxımdan yaddaqalan 
olmuşdur. 

Görüşdə Binəqədi RİH 
başçısının müavinləri, Apa
ratın şöbə müdirləri, idarə, 
müəssisə, hüquq-mühafi
zə orqanlarının rəhbərləri, 
məsul işçilər və 137 nəfər 
qəsəbə sakini iştirak etmiş

dir. Rayon icra hakimiyyəti
nin başçısı sakinləri salam
layaraq bildirmişdir ki, ölkə 
başçısı cənab İlham Əliye
vin tapşırıq və tövsiyələri
nə müvafiq olaraq,  yerlərdə 
müntəzəm görüşlər keçiri
lir və sakinləri narahat edən 
məsələlərin həlli istiqamə
tində operativ tədbirlər gö
rülür. Qeyd olunmuşdur ki, 
bu gün rayonun hər bir ya
şayış məntəqəsində abad
lıq-quruculuq işləri aparılır: 
«Bugünkü səyyar görüşün 
məhz burada keçirilmə
si heç də təsadüfi deyildir. 
Hazırda S.Məmmədova 24 
ünvanında - binaların qar
şısında böyük park salınır. 
Görüşü burada təşkil edər
kən onu da da nəzərə aldıq 
ki, sakinlərin görülən işlər
lə bağlı hansısa arzu və is

təkləri, təklifləri ola bilər. 
Müşahidələrimiz gös

tərir ki, mövsümi olaraq 
sakinlərin şikayətlərinin 
mövzusu dəyişir. Məsələn, 
qışda istilik təchizatı, qa
zın təzyiqinin zəif olması, 

yayda suyun verilməsində 
fasilələrin yaranması, bəzi 
hallarda kəsilməsi ilə bağlı 
müraciətlər olur. Ümumi
likdə, rayonda sakinlərin 
daha çox üzləşdiyi prob
lemlər barədə ümumi mə
lumatım var. Bəzi problem
ləri isə vətəndaşlar özləri 
belə görüşlərdə səsləndi
rirlər. Əslində, səyyar gö
rüşlərin məqsədi də məhz 
sakinləri narahat edən mə
sələləri onların öz dillə
rindən eşitmək, nöqsan və 
çatışmazlıqlarının, sosial 
problemlərinin həlli istiqa
mətində müvafiq tədbirlər 
həyata keçirməkdir. Rayon 
rəhbərliyi daim insanlarla 
canlı, səmimi ünsiyyət ya
ratmağa, çatışmazlıqları ye
rindəcə  öyrənməyə çalışır. 
Bütün bunlar cənab Prezi

dentin qarşımıza qoyduğu 
əsas vəzifələrdəndir və biz 
də öz növbəmizdə, göstəri
lən etimadı layiqincə doğ
rultmaq üçün əlimizdən 
gələni edirik. Bu görüşlər
də qaldırılan problemlərə, 

səsləndirilən rəy və tək
liflərə həssaslıqla yanaşır, 
onların həlli üçün rayonun 
bütün imkanlarından, re
surslarından istifadə edirik. 
Təbii ki, bütün problemlə
rin  həlli üçün müəyyən za
mana ehtiyac var. İnanıram 
ki, hamımız birlikdə əl-ələ 
verərək mövcud çatışmaz
lıqların aradan qaldırılması 
yolunda əlimizdən gələni 
edəcək, qarşıda duran bü
tün vəzifələrin öhdəsindən 
ləyaqətlə gələcəyik». 

Sonra sakinlərin şikayət 
və təklifləri dinlənilmişdir. 
Mikrorayon sakini İslam 
Bəkirov çıxış edərək həya
ta keçirilən abadlıq və qu
ruculuq işlərinə görə ölkə 
rəhbərliyinə minnətdarlğı
nı bildirmiş, ərazidə nara
hatlıq doğuran bəzi nöqsan 

və çatışmazlıqların aradan 
qaldırılmasını xahiş etmiş
dir.

Digər mikrorayon sa
kini Səidə Məmmədova 
rayonda görülən işlərin in
sanlarda böyük razılıq və 
ümid hissi doğurduğunu 
bildirmişdir: «Uzun illər ər
zində Binəqədi rayonunda, 
o cümlədən 6-ci mikrora
yonda çoxsaylı problemlər 
mövcud idi. Demək olar 
ki, bu problemlərin həllinə 
ümidimizi itirmişdik. Ar
tıq bu gün bütün sahələrdə 
ciddi dönüş yaranıb. 6-cı 
mikrorayonda  son illər çox 
böyük işlər görülüb və ha
zırda da abadlıq-quruculuq 
işləri davam etdirilir».

Sakin Qalib Məmmə
dov isə yaşadığı binanın 
qarşısında gözəl bir parkın 
salınmasına görə minnət
darlığını bildirmiş, eyni za
manda, ərazidə narahatlıq 
doğuran bəzi nöqsan və ça
tışmazlıqların aradan qaldı
rılmasını xahiş etmişdir. 

Mikrorayon sakinlərin
dən Rəşid Bəkirov, Rəhilə 
Bədəlova, Arif Hüseynov, 
Əlimurad Muradov, Tamil
la Məmmədova, Xudadat 
Əliyev və başqaları çıxış 
edərək mikrorayonda ge
dən abadlıq və quruculuq 
işlərinə görə ölkə rəhbərli
yinə minnətdarlıqlarını bil
dirmiş, onları narahat edən 
bəzi nöqsan və çatışmazlıq
ların aradan qaldırılmasını 
xahiş etmişlər. 

Görüşdə iştirak edən 
sakinləri diqqətlə dinləyən 
rayon icra hakimiyyətinin 
başçısı problemlərin ope
rativ həlli üçün səlahiyyət
li qurumların rəhbərlərinə 
lazımi göstərişlərini  ver
mişdir.

Maİl AĞAXANOV

Binəqədi rayonunda uşaq, 
yeniyetmə və gənclərin fiziki-
mənəvi tərbiyəsinin düzgün 
təşkili, habelə onların ölkəmiz 
üçün layiqli vətəndaş kimi ye
tişmələri üçün bütün zəruri 
tədbirlər həyata keçirilir. Gənc 
nəslin Vətənə məhəbbət, ha
belə Azərbaycan xalqının ta
rixinə, mədəni irsinə, dövlət 
dilinə və rəmzlərinə,  milli-
mənəvi dəyərlərinə hörmət 
ruhunda tərbiyə olunması is
tiqamətində əhəmiyyətli işlər 
görülür. 

Binəqədi Rayon Gənclər 
və İdman İdarəsindən aldığı
mız məlumata görə, 2014-cü 
ilin 9 ayı ərzində gənclər və 
idman sahəsi üzrə keçirilmiş 
121 tədbirdə 26 min 717 nə
fər yeniyetmə və gənc iştirak 
etmişdir. Bu ilin sentyabr ayına 
olan məlumata görə, rayonda 
idmanla məşğul olanlar 6461, 
yarışlarda iştirak edənlərin sa
yı isə 3774 nəfər olmuşdur. İd
mançıların hazırlanması ilə 360 
nəfər məşqçi-müəllim məşğul 
olmuşdur.

Uşaq, yeniyetmə və gənc
lər, o cümlədən rayon ərazi
sində yerləşən hərbi hissələrdə 
xidmət edən gənclər arasında 
ədəbi-bədii kompozisiyalar, 
intellektual oyunlar, inşa yazla
rı, onlayn məqalə, bədii qiraət 
və rəsm müsabiqələri təşkil 
olunmuşdur. Ümummilli lider 
Heydər Əliyevin azərbaycan
çılıq məfk urəsinin yeniyetmə 
və gənclər arasında geniş təb
liği, onlarda müstəqil dövlət
çilik ənənələrinə hörmət və 
sədaqət hissinin gücləndiril
məsi məqsədilə Heydər Əli
yev Mərkəzinə ekskursiyalar 
təşkil olunmuşdur. Ulu öndə
rin anadan olmasının 91-ci il
dönümü münasibətilə rayon 
orta ümumtəhsil məktəbləri
nin 11-ci sinif şagirdləri ara
sında “Zamanı qabaqlamış 
dahi şəxsiyyət, müdrik rəhbər 
və əbədiyaşar lider” adlı inşa 
yazı müsabiqəsi keçirilmişdir. 
Fövqəladə Hallar Nazirliyinin 
Mülki Müdafiə Qoşunlarının 
“N” saylı hərbi hissəsində ra
yon orta ümumtəhsil məktəb
lərinin istedadlı şagirdlərinin 
təqdimatında konsert proq
ramı və əsgərlər arasında in
tellektual yarış, istedadlı yeni
yetmə və gənclərin iştirakı ilə 
«Azərbaycan səninlədir, sənsiz 
deyil» adlı dördüncü yaradıcı
lıq müsabiqəsi keçirilmişdir. 

Hesabat dövründə mək
təblilərin hərbi xidmətə hazır
lıq səviyyəsinin yüksəldilməsi 
məqsədilə “Şahin” və “Cə
surlar” hərbi idman və turizm 
oyunlarının rayon mərhələsi 
keçirilmişdir. Habelə aprel-iyul 
aylarında Biləcəri qəsəbəsində 
yerləşən “Milli qəhrəmanlar”  
abidəsinin önündən gəncləri 
hərbi xidmətə yolasalma mə
rasimləri təşkil olunmuşdur. 
Binəqədi Rayon İcra Hakimiy
yətinin başçısının tapşırığına 
əsasən, avqustun 24-də rayon
dan həqiqi hərbi xidmətə çağı
rılmış 375 nəfər gənc əsgərin 
andiçmə mərasimində RİH-in 
əməkdaşları da iştirak etmiş, 
hərbi hissələrdə gənc əsgər
lərlə görüş keçirilmişdir.

Rayonda yaradıcı və iste
dadlı gənclərə qayğının artırıl
ması, onların qabiliyyətlərinin 
inkişaf etdirilməsi üçün əlve
rişli şəraitin yaradılması, təhsil 
səviyyələrinin yüksəldilməsi, 
potensiallarının inkişaf etdiril
məsi, asudə vaxtlarının səmə
rəli təşkili məsələsi də diqqət 
mərkəzində saxlanılmışdır. 2 
Fevral - Gənclər Günü münasi
bətilə «Hollivud» şadlıq sarayın
da əyləncəli tədbir keçirilmişdir. 
Həmçinin, «Əsrin müqavilə
si»nin imzalanmasının 20-ci il
dönümü münasibətilə Səngəçal 
terminalında yerləşən «Xəzər» 
Enerji Mərkəzinə, Qubadakı 
«Rixos» hotelində yerləşən Milli 
Qolf Klubuna ekskursiyalar təş
kil olunmuşdur.

Yeniyetmə və gənclərin 
idarəetmə sahəsində bilikləri
nin artırılması, onların cəmiy
yətin ictimai-siyasi, sosial-iqti
sadi və mədəni həyatında fəal 
iştirakının təmini məqsədilə 
bir sıra tədbirlər həyata keçiril
mişdir. «Foundrasing - layihə
lərin yazılma və donor təşkilat
larla işlənmə qaydaları», «Sine
masport - yeni media vasitəsi», 
«İş axtarmanın düzgün yolları», 
«Peşəkar idarəetmə», «23 İyun 
- Dövlət qulluqçularının peşə 
bayramı günü», «Gənclər ara
sında protokol qaydalarının 
təbliği» mövzusunda təlimlər 
və s. tədbirlər təşkil olunmuş
dur.  «Binəqədi - gənclər rayo
nu» layihəsi çərçivəsində ilk 
dəfə olaraq “Binəqədi gənc
lərinin I liderlik məclisi» və 
«Avtoakademiya - Binəqədi» 
layihəsi keçirilmişdir. 

Məlumatda həmçinin bil
dirilir ki, hesabat dövründə 
yeniyetmə və gənclərin sağ
lamlığının qorunması, kütləvi 

bədən tərbiyəsi və idmanın 
inkişaf etdirilməsi məqsədilə 
bir sıra tədbirlər, o cümlədən 
«6 Aprel – Ümumdünya fiziki 
aktivlik günü» münasibəti ilə 
«Sağlamlığını qoru» adlı mədə
ni-kütləvi aksiya keçirilmişdir. 

Binəqədi rayon məktəb
liləri arasında XXVI Sparta
kiadanın keçirilməsi ilə bağlı 
sərəncama uyğun olaraq, bas
ketbol, dördnövçülük, güllə 
atıcılığı, mini-futbol (qızlar) və 
s. idman növləri üzrə rayon bi
rincilikləri təşkil olunmuşdur. 

 Bakı şəhərində I Avro
pa Oyunlarının keçirilməsi ilə 
əlaqədar iyul ayının 1-dən hə
yata keçirilən «Təmiz Binəqə
di» layihəsi çərçivəsində gənc
lər və idman sahələri üzrə bir 
sıra tədbirlər keçirilmişdir. Bu 
baxımdan, rayonun könüllü 
və fəal gənclərinin iştirakı ilə 
Qobustan və İsmayıllı rayonla
rına səfər çərçivəsində Təcrü
bi Hibrid Poliqonuna, «Təmiz 
Şəhər» ASC-yə, Qala arxeoloji-
etnoqrafik muzey kompleksinə 
ekskursiyalar təşkil edilmişdir. 

Binəqədi rayonunda yer
ləşən çimərlik ərazilərində, 8 
və 9-cu mikrorayonlarda “Po
lietilensiz gün” devizi altında 
təmizlik aksiyası keçirilmiş, ra
yonda yerləşən şəhid və Milli 
qəhrəmanların büst və barel
yefləri gənclər tərəfindən zi
yarət olunmuş, təmizlənmiş, 
önünə gül dəstələri qoyul
muşdur. Layihə çərçivəsində 
R.Aboyev adına Mədəniyyət 
və İstirahət Parkında, 1 və 2 
saylı saylı sahə inzibati ərazi 
dairələri üzrə nümayəndəlik
lərin ərazisində, Biləcəri qəsə
bəsində, Heydər Əliyev adına 
Mədəniyyət və İstirahət Par
kında nərd, şahmat və dama 
üzrə rayon birincilikləri, ha
belə 1999-2000-ci il təvəllüdlü 
yeniyetmə və gənclər arasında 
mini-futbol üzrə yarışlar keçi
rilmişdir.  Bundan başqa, gənc
lərin marağı nəzərə alınaraq,   
“Təmiz Binəqədi” adlı futzal 
komandası yaradılmış, AFFA 
tərəfindən keçirilən 1-ci divi
zionda komandanın oyununa 
şərait yaradılmışdır.

Hesabat dövründə, həmçi
nin, Binəqədi Rayon İcra Ha
kimiyyəti, Gənclər və İdman 
Nazirliyi, Azərbaycan Velo
siped İdmanı Federasiyası və 
«Təbiətin dostları» Gənclər İc
timai Birliyinin nəzdində Yaşıl 
Velosipedçilər Klubunun təşki
latçılığı ilə «Binəqədi velosiped 
yürüşü» keçirilmişdir. 

İmə­ci­lik­lər sə­li­qə-sah­ma­na, 
tə­miz­li­yə xid­mət edir 

Sahibkarlardan 
investisiya 
layihələrinin 
qəbulu başlayır

İqtisadiyyat və Səna
ye Nazirliyinin Sahibkar
lığa Kömək Milli Fon
du Binəqədi rayonunda 
prioritet hesab olunan 
sahələr üzrə sahibkarlar
dan investisiya layihələ
rinin qəbuluna başlayır.

Nazirliyin mətbuat 
xidmətindən  bildiriblər 
ki, layihələrdə ixtisaslaş
dırılmış “yaşıl market”in, 
müasir ət kəsimi müəs
sisəsinin, plastik qapı-
pəncərə istehsalı müəs
sisəsinin, tikiş sexinin və 
istixana təsərrüfatlarının 
yaradılması nəzərdə tu
tulur.

Sahibkarlar nümunə
vi layihələri Sahibkarlığa 
Kömək Milli Fondundan 
əldə edə bilərlər. Onla
rın istəyinə əsasən, kiçik 
həcmli investisiya layi
hələrinin dəyəri bütün
lüklə dövlətin güzəştli 
kreditləri hesabına ma
liyyələşdiriləcək.

Son illər ölkədə aparılan 
iqtisadi islahatlar nəticəsin
də,  digər sahələrlə yanaşı, 
mənzil-kommunal təsərrüfatı 
sektorunun inkişafı və bu sa
hənin yenidən qurulması is
tiqamətində də əhəmiyyətli 
tədbirlər həyata keçirilmişdir. 
Bu məqsədlə mənzil-kom
munal təsərrüfatı sektorunda 
həyata keçiriləcək islahatların 
mükəmməl qanunvericilik 
bazasını təşkil edən və bey
nəlxalq tələblərə uyğunlaşdı
rılan Azərbaycan Respublika
sının Mənzil Məcəlləsi qəbul 
edilmişdir. Məcəllə qabaqcıl 
dövlətlərin təcrübəsi əsasın
da, ölkənin milli xüsusiyyət
ləri nəzərə alınmaqla hazır
lanmışdır.

Yeni qanunvericilik 
aktı vətəndaşların  
hüquqlarına  
xidmət edir

Azərbaycan Respublika
sının Mənzil Məcəlləsində 
mənzil təsərrüfatında bazar 
prinsiplərinin tətbiqinin sü
rətləndirilməsi və bu sahədə 
aparılacaq islahatların əsas is
tiqamətləri; o cümlədən çox
mənzilli binanın idarə edil

məsi; sakinlərin əlverişli və 
təhlükəsiz yaşamaq şəraiti; 
çoxmənzilli binanın ümumi 
əmlakının saxlanması; hə
min əmlakın istifadə edilmə
si məsələlərinin, habelə sahə 
mülkiyyətçilərinin hüquq
larının tam qorunması üçün 
mənzil-kommunal sahəsində 
göstərilən bütün xidmətlə
rin yalnız istehlakçı ilə bağ
lanmış müqavilələr əsasında 
həyata keçirilməsi müəyyən 
olunmuşdur. Bu qanunveri
cilik aktı vətəndaşların mən
zil hüquqlarının müdafiəsi
nə təminat verməklə yanaşı, 
əhalinin mənzil ehtiyacları
nın təmin edilməsinə zəruri 
şəraitin yaradılması, onların 
mənzil probleminin həllini 
asanlaşdırmaq üçün mühüm 
imkanlar açaraq dövlətin, bə
lədiyyələrin və sakinlərin bu 
sahədə konkret hüquq və və
zifələrini müəyyən etmişdir. 

Yeni qanunvericilikdə 
çoxmənzilli binanın idarəet
mə orqanı, ümumi əmlakın 
sərəncamvericisi kimi sahə 
mülkiyyətçilərinin ümumi 
yığıncağının geniş səlahiy
yətləri təsbit olunmuşdur. 
Çoxmənzilli binanın idarə
etmə üsulundan asılı olma
yaraq, bir çox məsələlər, o 

cümlədən ümumi mülkiyyət 
obyektlərinin digər şəxslərin 
istifadəsinə verilməsi, ümumi 
mülkiyyətin azaldılması barə
də qərar qəbul olunması sa
hə mülkiyyətçilərinin ümumi 
yığıncağının razılığı olmadan 
həyata keçirilə bilməz. Həm
çinin, binanın idarəetmə mə
sələlərinin həll olunması da 
sahə mülkiyyətçilərinin müs
təsna səlahiyyətidir.

Bundan başqa, sahə mül
kiyyətçilərinin çoxmənzilli 
binanın idarə edilməsi, ümu
mi əmlakının saxlanması pro
sesində bilavasitə iştirakının 
və cavabdehliyinin nəzərdə 
tutulması yeni Mənzil Məcəl
ləsinin əsas üstünlüklərindən 
biri kimi xüsusi vurğulanma
lıdır. Çoxmənzilli binanın 
idarə edilməsi və saxlanma 
xərcləri ilə bağlı məsələlərin 
bilavasitə sahə mülkiyyətçi
lərinin səlahiyyətinə aid edil
məsi, bu sahədə dövlətin yü
künü, demək olar ki, aradan 
qaldırmışdır.

                   
İslahatlar davam  
etdirilir

Mənzil-kommunal təsər
rüfatı sahəsində aparılan isla
hatların əsas perspektiv istiqa
mətlərindən olan çoxmənzilli 

binanın sahə mülkiyyətçiləri 
tərəfindən idarə edilməsi 
üsullarından birinin seçilməsi 
hazırda mühüm əhəmiyyətə 
malik məsələdir. Yeni mənzil 
qanunvericiliyinə görə, çox
mənzilli bina sahə mülkiyyət
çiləri tərəfindən bilavasitə, 
habelə mənzil mülkiyyətçilə
ri tərəfindən müştərək və ya 
idarəedici təşkilat tərəfindən 
idarə oluna bilər. Çoxmənzilli 
binada mülkiyyətçi olan in
sanlar cəmiyyəti yaratdıqdan 
sonra özləri cəmiyyətə rəhbər 
təyin edəcək, həmin şəxs sa
kinlərin problemlərinin həlli, 
həmçinin mənzildən kənarda 
qalan sahələrin - ümumi əm
lakın qorunub saxlanmasını 
təmin edəcəkdir.

Mütəxəssislərin fikrincə, 
mənzil mülkiyyətçiləri üçün 
daha əlverişli və səmərə
li, eyni zamanda, beynəlxalq 
təcrübədə geniş yayılmış üsul 
mənzil mülkiyyətçilərinin 
müştərək cəmiyyətlərinin 
yaradılmasıdır. Mənzil-kom
munal sektorunda islahatların 
sürətləndirilməsi, eləcə də 
yeni idarəetmə metodlarının 
tətbiqi ilə bağlı beynəlxalq 
təcrübənin öyrənilməsi məq
sədilə İqtisadiyyat və Sənaye 
Nazirliyi Avropa İttifaqının 

yardımı ilə “Mənzil-kommu
nal sahəsində islahatlara dəs
tək” adlı layihənin icrasına 
başlayıb. Layihə çərçivəsində 
bu sahənin mövcud vəziyyəti 
iqtisadi və hüquqi cəhətdən 
təhlil olunaraq qiymətləndi
rilib, mənzil mülkiyyətçiləri
nin müştərək cəmiyyətləri
nin yaradılması dəstəklənib.

        
Pilot layihə uğurla  
icra olunur

Bakı şəhərində pilot lahi
yə olaraq Binəqədi rayonun
da mənzil mülkiyyətçilərinin 
müştərək cəmiyyətləri yara
dılmış və həmin cəmiyyətlər 
vasitəsilə idarəetmənin təşki
linə başlanılmışdır. Binəqədi 
Rayon İcra Hakimiyyəti baş
çısının “Azərbaycan Respub
likası Mənzil Məcəlləsinin 
icrası ilə əlaqədar tədbirlər 
haqqında” 27 may 2013-cü il 

tarixli sərəncamına əsasən 
müvafiq komissiya yaradıl
mış, komissiyaya mikrora
yonlarda, xüsusən rayon icra 
hakimiyyəti tərəfindən əsas
lı təmir olunan və fasadları 
üzlənmiş binalarda, habelə  
abadlaşdırılmış məhəllələr
də maarifləndirmə, izahat və 
təbliğat işləri aparmaq həvalə 
edilmişdir. 

Bu qəbildən olan növ
bəti tədbir oktyabr ayının 
27-də 9-cu mikrorayon, 
Həmzə Babaşov küçəsi 20 
ünvanında yerləşən Resurs 
Mərkəzində keçirilmişdir. 
Görüşdə Avropa İttifaqının 
nümayəndəsi Cerzi Fişer, 
mənzil mülkiyyətçilərinin 
müştərək cəmiyyətlərinin 
rəhbərləri, həmçinin Binə
qədi Rayon İcra Hakimiyyə
ti başçısı Aparatının işçiləri 
iştirak etmişlər. Geniş fikir 

mübadiləsi fonunda keçiri
lən toplantıda yeni yaradılan 
qurumların mövcud vəziy
yəti və problemləri, yaradıl
ması nəzərdə tutulan cəmiy
yətlərin sənədləri müzakirə 
edilmiş, bəzi tövsiyələr ve
rilmişdir. Bildirilmişdir ki, 
mənzil mülkiyyətçiləri müş
tərək cəmiyyətləri ölkə icti
maiyyəti üçün yeni institut 
olsa da, Avropa ölkələrinin 
nümunəsi və tətbiqi bir çox 
uğurlara vəsilə ola bilər.

Binəqədi Rayon İcra 
Hakimiyyəti tərəfindən sa
kinlərlə keçirilən görüş və 
qəbullarda mənzil mülkiy
yətçiləri müştərək cəmiy
yətlərinin çoxmənzilli bina
ların idarə edilməsində daha 
səmərəli üsul olduğu barədə 
mütəmadi məlumat verilir və 
bu istiqamətdə ardıcıl işlərin 
aparılması davam etdirilir. 

Məhəbbət Orucov

Binəqədi  rayonunda 
abadlıq və yenidənqurma 
işləri uğurla davam etdiri
lir. 2014-cü ilin ötən 9 ayı 
ərzində rayonda infrastruk
turun müxtəlif sahələr üzrə 
yeniləşdirilməsi, kommunal 
xarakterli problemlərin həl
li xüsusi diqqət mərkəzində 
olmuşdur.  

Binəqədi Rayon İcra Ha
kimiyyətinin təşəbbüsü ilə 
bu il iyulun 1-dən icrasına 
başlanılmış «Təmiz Binəqə
di» sosial layihəsi çərçivəsin
də abadıq-quruculuq  işləri 
bir qədər də sürətlənmişdir. 
Ötən aylarda rayonda əha
linin qaz, su, kanalizasiya və 
elektrik enerjisi ilə təmina
tındakı mövcud nöqsanların 
aradan qaldırılması istiqamə
tində ciddi tədbirlər həyata 
keçirilmişdir. 

Uzun illər ərzində rayo
nun ayrı-ayrı yaşayış mas
sivlərində və qəsəbələrində 
əhalini narahat edən əsas 
məsələlərdən biri də su təc
hizatı və kanalizasiya ilə bağ
lı olub. Son on ildə rayonda 
salınmış yeni yaşayış massiv
ləri bu problemin həllini bir 
qədər də çətinləşdirirdi. Ka
nalizasiya xəttinin olmama
sı nəticəsində rayonun bəzi 
əraziləri payız-qış mövsüm
lərində vaxtaşırı yağış suları
na qərq olur və bu vəziyyət 
sakinlərdə haqlı narazılıq do
ğururdu. 

Son illər həyata keçirilən 
sistemli tədbirlər nəticəsində 
rayonda bu sahədə mövcud 
olan problemlər qismən ara
dan qaldırılmışdır. Payız-qış 
mövsümünə hazırlıqla bağlı 
təsdiq edilmiş Tədbirlər Pla
nına uyğun olaraq, rayonun 
su və kanalizasiya sistemində 
yenidənqurma işləri uğurla 
həyata keçirilmiş, ilk növbə
də rayon sakinlərinin su təc
hizatının yaxşılaşdırılması is
tiqamətində mühüm addım
lar atılmışdır. Bu məqsədlə 
təkcə 2013-cü ildə Binəqədi 
rayonu ərazisində 14 min 274 
poqonometr su xətti çəkil
miş, suvuran nasoslar təmir 
edilmişdir. Bununla yanaşı, 
kanalizasiya şəbəkəsinin xid
məti ərazilərində, ümumi
likdə, 3.062 poqonometr yeni 
kanalizasiya xətti çəkilmiş, 
mövcud kanalizasiya xətləri 
texniki üsulla təmizlənmiş

dir. Ötən il yağış sularının 
ötürülməsində mövcud çə
tinliklərin aradan qaldırıl
ması istiqamətində də xeyli 
iş görülmüş, təmir-tikinti iş
ləri bu ilin 9 ayı ərzində də 
davam etdirilmişdir. 

Bu ilin payız-qış möv
sümünə hazırlıqla əlaqədar 
rayonun su və kanalizasiya 
təsərrüfatında mövcud olan 
problemlərin aradan qaldı
rılması məqsədilə müxtəlif 
ərazilərdə 2.020 poqono
metr su xətti çəkilmişdir. 
Ən əsası, Binəqədi şosesin
də yağış sularının  ötürülmə
si ilə bağlı uzun müddətdən 
bəri yaşanan problem aradan 
qaldırılmışdır. Bu məqsədlə 
əraziyə diametri 300 milli
metr olan 300 poqonometr 
kanalizasiya xətti çəkilmiş, 
yeni nasosxana tikilərək isti
fadəyə verilmiş, 2 nasos qu
raşdırılmışdır. 

Bu işi görənlərə  
təşəkkür düşür...

Ərazidə olarkən proble
min həlli istiqamətində iş
lərin davam etdirildiyinin 
şahidi olduq. Yağış sularının 
ötürülməsi məqsədi ilə Bi

nəqədi şosesinin yaxınlığın
da yerləşən “White Palace” 
şadlıq sarayının qarşısında 
müasir tipli nasosxana inşa 
edilmiş, ərazidən sel suları
nın kənarlaşdırılması üçün 
2 ədəd yüksək təzyiqli nasos 
quraşdırılmışdır. 

Rayon sakini Məhərrəm 
Rəsulov şose boyu fəaliyyət 
göstərən obyekt sahiblərinin, 
sürücülərin və yaxınlıqda ya
şayan sakinlərin ərazidə gö
rülən işlərdən razılıqlarını  
bildirdi: «Uzun illərdir ki, Bi

nəqədi şosesinin yaxınlığında 
yerləşən müəssisələrin birin
də sürücü işləyirəm. İşimlə 
əlaqədar hər gün  gördüyü
nüz bu yoldan istifadə edi
rəm. Yağışlı havada, xüsusən 
də payız-qış aylarında burada 
çirkab sular üzündən hərəkət 
etmək olmurdu. Kanalizasiya 
sistemi olmadığından günlər
lə bu yoldan keçmək müm
kün deyildi. Bir sözlə,  yağışlı 
günlərdə ərazidəki obyektlər 
su içində qalırdılar. Güçlü 
yağış zamanı su obyektlərə 
və həyətlərə dolur, insanlar 
əziyyət çəkirdilər. Yağış su
larının yaratdığı  gölməçələr 
üzündən işə vaxtında çata 
bilmirdik.  Şükürlər olsun ki, 
hazırda bu çətinliklər aradan 
qaldırılıb. Yeni tikilmiş mi
ni-nasosxananın köməyi ilə 
ərazidəki sular  kanalizasiya 
xətlərinə ötürülür. Bu məq
sədlə hətta 500 millimetrlik 
boru da çəkilmişdir. Vətən
daşların bütün problemləri
ni diqqətdə saxladığına görə 
ölkə Prezidentinə və onun 
tapşırıqlarını layiqincə yeri
nə yetirən rayon rəhbərliyinə 
sakinlər adından təşəkkürü
mü bildirirəm». 

Ərazidə yaşayan Cəlil Xu
diyev də sakinlərin ciddi bir 
probleminin həll olunduğunu 
razılıqla vurğuladı: «Əvvəl
lər yağışlı-qarlı günlərdə bu 
ərazilərə gəlmək mümkün 
deyildi. Allaha şükür, indi hər 
şey qaydasına düşüb. Görülən 
işlər nəticəsində son dəfə ya
ğan yağış zamanı burada heç 
bir çətinlik yaşanmadı. Ərazi
də yeni nasosxana tikiləndən 
və suötürücü xətlər çəkildik
dən sonra hər şey qaydasına 
düşüb”. 

Problemlər arxada 
qalıb

Ərazidə fəaliyyət göstə
rən müxtəlif yönümlü obyekt 
sahibləri ilə də söhbətləşdik. 
Binəqədi şösesi yaxınlığında 
yerləşən «Vəfa» tekstil fabri
kinin işçisi Elbrus Sadıqov bi
zimlə söhbətində bildirdi ki, 
bura rayonun ən çökək əra
zisidir. Bu səbəbdən də axan 
yağış və sel suları bu əraziyə 
yığılır: «Yağış güclü olanda isə 
vəziyyət daha dözülməz və

ziyyət alırdı. Elə vaxtlar olub 
ki, çıxılmaz vəziyyətdə qala
raq işi dayandırmışıq. Artıq 
problem öz həllini tapıb. Yol 
yenidən müasir tələblərə uy
ğun təmir edilib. Yəqin ki, ya
xın vaxtlarda yol kənarındakı 
ərazilərdə də abadlaşdırıla
caqdır». 

Ərazidəki taxta sexin
də işləyən Yaşar Rəssullayev 
də əvvəllər ətrafda yaşayan 
və işləyən insanların yağış 
sularının yaratdığı problem
lərdən əziyyət çəkdiyini bil

dirdi: «Əvvəllər qəsəbənin 
girişindəki körpünün yanın
da qoyulmuş nasoslardan is
tifadə olunurdu. Amma hə
min nasoslar kiçik həcmli 
olduğundan tələbatı ödəyə 
bilmir və nəticədə ətraf əra
zi su altında qalırdı. Görülən 
işlər nəticəsində problem 
həllini tapıb. Son günlər ya
ğan yağışlar zamanı  bunun 
şahidi olduq və çox sevindik. 
Sevindirici haldır ki, Binəqə
di rayonunda genişmiqyaslı 
abadlıq və quruculuq işləri 
həyata keçirilir. Küçələr və 
yollar abadlaşdırılr, yeni isti
rahət mərkəzləri inşa edilir. 
Bütün bunlar deməyə əsas 
verir ki, yaxın dövrlərdə cə
nab Prezident İlham Əliyevin 
rəhbərliyi altında bütövlükdə 
respublikamızda, o cümlədən 
Binəqədi rayonunda möv
cud olan bütün problemlər öz 
uğurlu həllini tapacaq».

Dövlət proqramı  
icra edilir 

Görülən işlərlə bağlı ət
raflı məlumat almaq məqsə
dilə Binəqədi Rayon İcra Ha
kimiyyəti başçısı Aparatının 
Rayon təsərrüfatı şöbəsinin 
müdiri Ədalət Rəcəbəvun 
da fikirlərini öyrəndik: “Bi
nəqədi rayonunda su təchi
zatı, kanalizasiya, həmçinin 
yağış sularının ötürülməsi 
ilə bağlı hər zaman müəyyən 
problemlər mövcud olub. 
Son iki ildə bu istiqamətdə 
xeyli işlər görülmüş və nəti
cədə rayonun əksər yaşayış 
məntəqələri fasiləsiz içməli 
su ilə təmin edilmişdir. Eyni 
zamanda, digər xidmət sahə
lərində də uğurlu nəticələr 
əldə olunmuşdur. Ölkə baş

çısının sərəncamı ilə təsdiq 
edilmiş «2014-2016-cı illər
də Bakı şəhərinin və onun 
qəsəbələrinin sosial-iqtisadi 
inkişafı Dövlət Proqramı»  
çərçivəsində rayon rəhbərli
yi qarşısında duran vəzifələr 
uğurla icra olunur. Bu gün 
rayonun bir çox yaşayış mas
sivlərində açıq üsulla axıdılan 
kanalizasiya suları bizi nara
hat edən problemlərdəndir. 
Qəsəbələrdəki bəzi yaşayış 
massivlərində kanalizasiya 
xətti olmadığından, sular bir
başa küçələrə axıdılır. Bütün 
bunların aradan qaldırılması 
üçün Binəqədi RİH tərəfin
dən planlı və təxirəsalınmaz 
tədbirlər həyata keçirilir. 
2013-cü ilin mart ayından 
«Azərsu» ASC-nin sifarişi 
əsasında Xocəsən-Ceyran
batan tunel tipli kollektorun 
inşasına başlanmışdır. Tunel 
tikintisi başa çatdıqdan son
ra Binəqədi və Biləcəri qə
səbələrində salınmış yaşayış 
massivlərinin kanalizasiya 
şəbəkəsinin həmin kollekto
ra qoşulması planlaşdırılır».

Şöbə müdiri bildirdi ki, 
2014-2015-ci illərin payız-qış 
mövsümünə hazırlıqla bağlı 
təsdiq edilmiş Tədbirlər Pla
nına müvafiq olaraq, son 9 
ayda rayonun su və kanaliza
siya sistemində mövcud olan 
problemlərin aradan qaldırıl
ması istiqamətində müvafiq 
tədbirlər görülmüşdür. Bu 
məqsədlə müxtəlif ərazilər 
üzrə 2.020 poqonometr su 
xətti, 35 ədəd müxtəlif ölçü
lü siyirtmə, 21 ədəd nasos, 10 
ədəd nasosun elektrik mü
hərriki dəyişdirilmiş, müx
təlif ünvanlarda su  xətlərin
də baş vermiş 2.330 qəzanın 

qarşısı alınmışdır: «Bundan 
əlavə, rayon ərazisində 1.740 
poqonometr kanalizasiya xətti 
dəyişdirilmiş, 47280 poqono
metr  kanalizasiya xətti mexa
niki üsulla, 6.140 poqonometr 
kanalizasiya xətti maşınla tə
mizlənmişdir. Rayon üzrə 
müxtəlif ünvanlarda kanali
zasiya şəbəkəsində baş vermiş 
9.823 qəzanın qarşısı alınmış, 
5 ədəd yağış kanalizasiya bar
maqlıqları və 34 ədəd kanali
zasiya lükü dəyişdirilmişdir. 

Binəqədi şösesində yağış 
sularının kənarlaşdırılması ilə 
bağlı illər boyu mövcud olan 
problem də həllini tapmış
dır. Mövsüm ərzində Gülüs
tan küçəsi 12, 13, 14, 15 saylı 
döngələr üçün  və Binəqədi 
şosesində təzyiqli  nasos stan
siyasının tikintisi nəzərdə tu
tulmuşdur».  

Həllini gözləyən bəzi 
problemlərin də mövcudlu
ğunu qeyd edən Ə.Rəcəbov 
bu istiqamətdə müvafiq işlə
rin aparıldığını diqqətə çat
dırmışdır. Bildirilmişdir ki, 
rayonun Biləcəri qəsəbəsi
nin yeni yaşayış massivi ad
lanan əraziləri, M.Ə.Rəsulza
də qəsəbəsinin «stroydetal», 
«Xırdalan-Binəqədi yolu» 
adlanan yaşayış massivləri, 
Xocəsən qəsəbəsi, Sulutəpə 
yaşayış sahəsi və 4 saylı ev
tikmə kombinatı yolundakı 
yaşayış massivində açıq üsulla 
axıdılan kanalizasiya sularının 
qarşısının alınması   məqsədi
lə Binəqədi Rayon İcra Haki
miyyəti və «Azərsu» ASC-
nin yerli xidmət təşkilatları 
tərəfindən tədbirlər həyata 
keçirilir: «Xırdalan şəhərinin 
kanalizasiya sularının ötürül
məsi üçün nəzərdə tutulan və 
Binəqədi rayonu ərazisindən 
keçən kollektora Biləcəri və 
Binəqədi qəsəbələrinin yaxın 
ərazilərində olan yeni yaşayış 
massivlərinin yağış və məişət 
kanalizasiya sularının qoşul
ması ərazidəki 4 saylı kanali
zasiya nasosxana stansiyasının 
işində bəzi problemlər yara
dır. Kollektorun yağış suları 
ilə həddindən artıq yüklən
məsi nasosların sıradan çıx
masına səbəb olduğundan, 
mövsümə hazırlıqla əlaqədar 
ərazidə yaranmış vəziyyətin 
aradan qaldırılması məqsədi
lə 520 metr əlavə kanalizasiya 
xətti çəkilərək istismara ve
rilmiş və yeni nasosxana tikil
mişdir».

Kom­mu­nal xa­rak­ter­li prob­lem­lər həl­li­ni ta­pır 

Mən­zil-kom­mu­nal tə­sər­rü­fa­tı ­
sa­hə­sin­də müa­sir ida­rə­et­mə 

“TƏMİZ BİNƏQƏDİ” LAYİHƏSİNƏ START VERİLİB

Maİl AĞAXANOV

Oktyabrın 25-də Yeni 
Azərbaycan Partiyası (YAP) 
Binəqədi rayon təşkilatında 
Şura üzvlərinin iştirakı ilə 
bələdiyyə seçkilərinə ha
zırlıqla bağlı iclas keçirilib. 
Tədbirdə YAP Binəqədi ra
yon təşkilatının sədri Ramiz 
Göyüşov,  müavinləri - Fü
zuli İsmayılzadə, İlqar Mah
mudov və Şura üzvləri iştirak 
ediblər.

Ramiz Göyüşov Mərkəzi 
Seçki Komissiyasının qərarı
na əsasən bələdiyyə seçki
lərinin bu il dekabrın 23-də 
keçiriləcəyini xatırladıb. O, 
yerli özünüidarəetmə orqanı 
kimi bələdiyyələrin  müasir 
dünyada yüksək nüfuza ma
lik olduğunu vurğulayaraq 
respublikamızda bu institu
tun formalaşması ilə bağlı 
atılan mühüm addımlardan 
danışıb. Bələdiyyələrə keçi
rilən seçkilərin respublika

nın ictimai-siyasi həyatında 
vacib rolunu diqqətə çəkən 
R.Göyüşov prosesə hazırlıq
la bağlı görülən işləri Şura 
üzvlərinin diqqətinə çatdı
rıb. Rayon təşkilatının sədri 
ərazidə beş bələdiyyənin - 
Rəsulzadə, Binəqədi qəsə
bə, Binəqədi rayon, Xocəsən 
və Biləcəri bələdiyyələrinin 
fəaliyyət göstərdiyini, üç 
müstəqil – 8, 9, 10 saylı seçki 
dairələrinin və bir müştərək 
- 12 saylı Qaradağ-Binəqə
di-Yasamal seçki dairəsinin 
olduğunu xatırladıb. O, ölkə 
rəhbərliyinin qarşıdakı seç
kilərə xüsusi önəm verdiyi
ni, Prezident İlham Əliyevin 
bu il cari ildə keçiriləcək 
bələdiyyə seçkilərində daha 
çox ali təhsilli gənc kadrla
rın iştirakı ilə bağlı müvafiq 
tapşırığının olduğunu diqqə
tə çatdırıb. Bildirilib ki, YAP 
Mərkəzi Aparatının tövsiyə 
və tapşırıqlarına əsasən, Bi
nəqədi rayon təşkilatında 

da seçki qərargahı yaradılıb 
və builki seçkilərdə rayo
nun 5 bələdiyyəsinə 79 üzv  
seçiləcək.  Yeni Azərbaycan 
Partiyası tərəfindən bələdiy
yə seçkilərinə namizədliyi 
irəli sürüləcək şəxslərin bö
yük qismi 30 yaşa qədər ali 
təhsilli, gənc və perspektivli 
gənclər olacaq. 

Ötən il keçirilmiş prezi
dent seçkilərində Binəqədi 
rayonunun respublika üzrə 
yüksək göstərici əldə etdiyini 
vurğulayan R.Göyüşov bələ
diyyə seçkilərində də rayo
nun fərqlənəcəyinə inamını 
ifadə edib. O, seçki ilə bağlı 
rayon partiya təşkilatının 
ərazi ilk partiya təşkilatların
da, habelə müxtəlif idarə və 
müəssisələrdə görüşlərin ke
çiriləcəyini, YAP namizədlə
rinin qələbə qazanması üçün 
təbliğatın yüksək səviyyədə 
aparılacağını vurğulayıb.

Tədbirdə çıxış edən YAP 
Binəqədi rayon təşkilatı

nın sədr müavini, Şura üzvü 
Füzuli İsmayılzadə görülən 
işlərlə bağlı öz fikirlərini bö
lüşüb, gənclərin bələdiyyə 
seçkilərində iştirakının təq
dirəlayiq hal olduğunu qeyd 
edib və hər kəsi seçkilərdə 
fəal olmağa səsləyib.

Bakı Pedaqoji Kadrların 
İxtisasartırma və Yenidənha
zırlanması İnstitutunun rek
toru, Binəqədi Ziyalılar Cə
miyyətinin sədri Asəf Zama
nov seçki ərəfəsində rayonda 
nüfuzlu şəxslərlə görüşlərin 
keçirilməsi vacibliyini qeyd 
edib. O, rayonda yaşayan elm 
adamlarının, müxtəlif təh
sil müəssisələrində çalışan 
görkəmli şəxslərin rayon 
rəhbərliyinin daim diqqət 
mərkəzində olduğunu vur
ğulayıb. Bələdiyyə seçkilə
rinin mühüm əhəmiyyətin
dən danışan natiq seçkinin 
yüksək səviyyədə keçirilmə
si üçün hər kəsi fəal olmağa 
dəvət edib.   

Rəsulzadə bələdiyyə
sinin sədri, YAP Binəqədi 
rayon təşkilatının Şura üz
vü Hümbət Hüseynov çı
xış edərək bələdiyyələrin 
nüfuzunun artırılması isti
qamətində müvafiq işlərin 
aparıldığını diqqətə çatdırıb. 
O, seçkilərin yüksək fəallıq 

şəraitində keçəcəyinə inan
dığını ifadə edib.

Daha sonra çıxış edən 
YAP Binəqədi rayon təşkila
tının Şura üzvləri Yolçu Zey
nalov, Mehri Məmmədova, 
Əhmədağa Cəbrayılov, Mə
lahət İbrahimova, İsa Caha
nov bələdiyyə seçkilərinin 

parlament və prezident seç
kilərdən fərqləndiyini və da
ha mürəkkəb olduğunu qeyd 
edərək, YAP namizədlərinin 
qalib gələcəyinə və Binəqə
di rayonunun respublika üz
rə seçki göstəricisində öncül  
yerlərdə olacağına əminlik
lərini ifadə ediblər.

Sağlamlığın qiymətsiz bir 
nemət olduğunu heç kəs in
kar edə bilməz. Çünki hər bir 
uğurlu işin əsasında sağlam 
orqanizm, sağlam düçüncə 
dayanır. Bunu hərtərəfli dərk 
edən cəmiyyətlər vətəndaş
ların sağlamlıq durumunun, 
cəmiyyətdə gigiyenik qayda
lara düzgün əməl olunması
nın vacibliyini anlayır və bu 
istiqamətdə daim müxtəlif 
layihələr həyata keçirirlər. 
Amma dünya miqyasında 
səhiyyənin nə qədər inkişaf 
etməsinə və dövlətlərin xəs
təliklərin qarşısının alınması 
ilə bağlı qabaqlayıcı tədbirlər 
görməsinə baxmayaraq, eti
raf etməliyik ki, xəstəliklərlə 
mübarizədə əsas rol hər bir 
şəxsin öz üzərinə düşür. Şəx
si gigiyenaya riayət, sağlam 
həyat tərzinin qorunması, 
fiziki və əqli fəallıq, mütə
madi olaraq həkim nəzarə
tində olmaq – bütün bunlar 
sağlam həyat tərzinin əsas 
şərtlərindəndir. Məhz buna 
görə də cəmiyyətdə gigiye
na, sağlam həyat tərzi, düz
gün qidalanma, təmizliyə 
riayət kimi fundamental mə
sələlərə diqqət hər bir şəxs 
üçün  vacib məsələ olmalıdır. 
Təəssüflər olsun ki, bir çox 
cəmiyyətlərdə bu prinsip
lərə əməl olunmaması son 
nəticədə bir çox təhlükəli 
xəstəlikərin yaranmasına və 
yayılmasına gətirib çıxardır. 
Ölkəmizdə bununla bağlı 
ümumi vəziyyət qənaətbəxş 
olsa da, gənclərə hələ mək
təb vaxtından sağlam həyat 
tərzi qaydalarının aşılanması 
məsələsi daha intensiv for
mada təbliğ edilməli, bu həm 
ailənin, həm də digər sosial 
institutların qarşısında duran 
vacib hədəf olmalıdır. 

Ekspertlər bildirir ki, bir 
çox hallarda sağlam həyat 
tərzi haqda kifayət qədər 
informasiyanın olmaması 
yeniyetmələrin sağlam bö
yümələrinə çətinlik yara
dır. Bu və digər məsələlər 
əsas verir ki, zərərli vərdiş
lərdən uzaqolma, gigiyenik 
qaydalara düzgün əməletmə 
ilə bağlı mühüm layihələr 
həyata keçirilsin. Bir qayda 
olaraq istənilən cəmiyyətdə 
bu mövzuda silsilə təlimlə
rin keçirilməsi hər şeydən 
öncə böyüməkdə olan gənc 

nəslin sağlam təməllər üzə
rində inkişafına xidmət edir. 
Bakının «şimal qapısı» hesab 
olunan, günü-gündən inki
şaf edən Binəqədi rayonun
da mütəmadi olaraq həyata 
keçirilən abadlıq-quruculuq 
işləri, müxtəlif humanitar 
layihələr maarifçi xarakter 
daşımaqla bərabər, həm də 
insan sağlamlığının ən vacib 
nemət olduğunu, sağlamlığı 
qorumağın mühüm vəzifə 
olduğunu ictimaiyyətin diq
qətinə çatdırır. 

Binəqədi Rayon İcra Ha
kimiyyətinin başçısı Xaləd
din İsgəndərovun 19 iyun 
tarixli sərəncamı ilə 1 iyul 
2014-cü il tarixdən etibarən 
reallaşdırılan «Təmiz Binə
qədi» layihəsi də bu məq
sədləri hədəfləyir. “Evimizi 
təmiz saxlayaq, Binəqədi 
evimizdir» şüarı altında hə
yata keçirilən «Təmiz Binə
qədi» layihəsinin məqsədi 
rayonun ekoloji təmizliyinin 
və abadlığının qorunması 
ilə yanaşı, gənclərin bu tə
mizliyə hər zaman riayət et
məsinin təbliğidir. Gənclərə 
şəxsi gigiyenaları, eləcə də 
öz yaşadıqları, təhsil aldıq
ları, işlədikləri ərazilərin tə
miz saxlanılmasının vacibli
yi, bunların insan sağlamlığı 
üçün faydalarının aşılanma
sı, gənclər arasında bir sıra 
iməciliklərin, maarifləndi
rici  aksiyaların keçirilməsi 
layihə çərçivəsində görülən 
əvəzsiz işlərdəndir.

Layihə 2015-ci ilin iyun-
iyul aylarında Bakı şəhərin
də keçiriləcək ilk Avropa 
Oyunlarına hazırlıq məqsə
dilə icra olunacaq. Layihə
nin 1 il müddətində həyata 
keçirilməsi nəzərdə tutulur. 
Beləliklə, “Təmiz Binəqədi” 
layihəsi çərçivəsində növbə
ti böyük layihənin icrasına 
başlanılır. Bu, Yeni Azərbay
can Partiyası Binəqədi ra
yon təşkilatının təşəbbüsü, 
Binəqədi Rayon İcra Haki
miyyəti, Təhsil və Səhiyyə 
nazirlikləri,  Binəqədi Rayon 
Gənclər və İdman İdarəsi, 
İctimai Səhiyyə və İslahatlar 
Mərkəzi və NİCOS şirkəti
nin təşkilatçılığı ilə noyabr 
ayı ərzində keçiriləcək “Gi
giyenik qaydalara düzgün 
əməl edək” adlı silsilə tə
limlərdir. 

Layihə böyük maarifçi 
missiya yerinə  
yetirəcək

“Gigiyenik qaydalara 
düzgün əməl edək” adlı la
yihə, adından da görüdüyü 
kimi, təkcə humanitar deyil, 
həm də böyük maarifçi mis
siya yerinə yetirəcək. “Gigi
yenik qaydalara düzgün əməl 
edək” layihəsi zərərli vərdiş
lərin insan həyatına təsiri, 
təmizliyə riayət olunmasının 
vacibliyi, ətraf mühitin tə
miz saxlanması kimi mühüm 
problemlərə toxunacaq, la
yihə iştirakçılarını bu istiqa
mətdə müvafiq informasiya 
ilə təmin edəcək.      

3 noyabr 2014-cü il tarix
dən başlayaraq 15 gün ərzin
də Binəqədi rayonu üzrə 32 
məktəbin VIII, IX və X sinif 
şagirlərini əhatə edəcək layi
hə aşağıdakıları hədəfləyir:

• Böyüməkdə olan gənc 
nəslin nümayəndələrinə 
sağlam həyat tərzini izah et
mək və aşılamaq;

• Məktəblilər arasında 
“Gigiyenik qaydalara düzgün 
əməl etmək” adlı silsilə tə
limlər vasitəsilə müxtəlif gi
giyena qaydalarını interaktiv 
formada izah etmək;

• İnsan sağlamlığına zə­
rər vura biləcək vərdişlə
ri izah etmək və yeniyetmə 
gəncləri bu vərdişlərdən çə
kindirmək;

• Cəmiyyətdə gigiyena 
qaydaları ilə bağlı müvafiq 
maarifçilik işi aparmaq;

• Bu və ya digər formada 
layihə iştirakçısı olacaq hər 
bir məktəblini, valideyni və 
layihədə iştirakçı olacaq di
gər şəxsləri daim təmizliyi 
qorumağa dəvət etmək;

• Ümumilikdə min nəfər 
şagirdə müxtəlif gigiyenik 
vasitələrin verilməsi.

Yuxarıda sadalanan hə
dəflərə çatmaq üçün layihə 
çərçivəsində bir çox işlərin 
görülməsi planlaşdırılır. La
yihənin məqsəd və vəzifə
sinin layihənin hədəf qrupu 
olan VIII, IX və X sinif şa
girdlərinə düzgün çatdırıl
ması, Binəqədi rayonu üzrə 
32 məktəbi əhatə edən 7 
təlimdə iştirak edəcək mək
təbliləri düzgün maarflən
dirmək üçün, ilk növbədə, 
Binəqədi rayonu üzrə təyin 
edilmiş 2 nəfər ixtisaslaşmış 
peşəkar təlimçi tərəfindən 
ayrı-ayrı günlərdə təhsil mü
əssisələrində gigiyena qay
daları üzrə təlimlərin keçi
rilməsi nəzərdə tutulur. 

Keçiriləcək silsilə tə
limlərdə peşəkar təlimçilər 
məktəblilərə sağlam həyat 
tərzi, gigiyenik qaydaların po
zulmasının fəsadları, bu qay
daların pozulmasının hansı 
xəstəliklərə gətirib çıxara 
biləcəyi, gənc yaşda orqaniz
mə düzgün qulluq, infeksion 
xəstəliklərdən qorunma kimi 
mühüm məsələləri izah edə
cək və problemlərdən uzaq 
olmaq üçün müvafiq biliklər 
verəcək. Bu isə məktəblilər
də sağlamlıq durumu, müx
təlif xəsətəliklər, onlara yo
luxmamaq kimi məsələlərdə 
hərtərəfli biliklərin olmasına 
şərait yaradacaq.

Layihənin yüksək  
informativ xarakter 
daşıması və praktik 
məşğələlərlə bol  
olması iştirakçılara 
sağlam həyat  
tərzi yaşamaq  
yollarını izah edəcək

 “Gigiyenik qaydalara 
düzgün əməl edək” adlı la
yihə təkcə müvafiq şəkildə 
informasiya verməklə öz işi

ni bitmiş hesab etmir, eyni 
zamanda aşağıda sadalalan 
bir sıra vacib məqamları da 
nəzərə alır:

• İştirakçıların həvəslən­
dirilməsi, onların layihədən 
nə əldə etdiklərinin moni
torinqi;

• Layihə çərçivəsində 
ekskursiyalar və praktik məş
ğələlər;

• Layihə çərçivəsində 
şagirdlər arasında əldə olan 
mikrobların miqdarını mü
əyyən etmək üçün laborator 
sınaqların keçirilməsi, bu sı
naqların nəticələrinin statis
tikası və nəticələrin layihə
nin yekun tədbirində qeyd 
olunması;

• Hər bir təlim bitdik­
dən sonra bütün iştirakçıla
ra “Nicos” şirkəti tərəfindən 
təqdim olunan gigiyenik va
sitələrin hədiyyə olunması; 

• Layihə iştirakçıları olan 
məktəblilər arasında “Ən 
yaxşı deviz”, “Ən yaxşı rəsm 
əsəri”, “Ən yaxşı şəkil” (so
sial şəbəkələrdə bəyənilən), 
“Ən yaxşı tibbi maarifləndir
mə məqaləsi” və “Ən yaxşı 
divar qəzeti” nominasiyaları
na uyğun müsabiqələrin ke
çirilməsi və qaliblərin müka
fatlandırılması.

Onu da bildirmək lazım
dır ki, təlim çərçivəsində 
keçiriləcək müsabiqələrin 
münsiflər heyəti də peşəkar 
şəxslərdən formalaşdırıl
mışdır. Münsiflər heyətinin 
tərkibinə Binəqədi Rayon 
Gigiyeva və Epidemiologiya 
Mərkəzinin direktoru Fədai 
Hacıyev, YAP Binəqədi rayon 
təşkilatı Qadınlar Şurasının 
sədr müavini, Binəqədi ra
yonu 11 saylı uşaq poliklini
kasının baş həkimi Məlahət 
İbrahimova, Binəqədi Rayon 
Gənclər və İdman İdarəsi

nin rəis müavini Sevinc Sü
leymanova, YAP Binəqədi 
rayon təşkilatı Qadınlar Şu
rasının sədr müavini, HB.Co 
LTD Klinikasının informa
toru Nahidə Mahmudova, 
“NURGÜN Group” şirkəti
nin Müştəri xidmətləri və 
ictimaiyyətlə əlaqələr şöbə
sinin müdiri Reala İsazadə 
daxildir. Şübhəsiz, münsiflər 
heyətinin bu şəkildə forma
laşması keçiriləcək müsabi
qələrin qaliblərinin ədalətli 
şəkildə müəyyənləşməsinə 
şərait yaradacaqdır. 

Layihə ekspertlər  
tərəfindən yüksək 
qiymətləndirilir 

Münsiflər heyətinin tər
kibinə daxil olan ekspertlər 
də layihənin yüksək huma
nitar xarakterini vurğula
yırlar. Binəqədi Rayon Gi
giyeva və Epidemiologiya 
Mərkəzinin direktoru Fədai 
Hacıyevin fikrincə, layihə 
cəmiyyətin həssas hissəsi 
olan məktəblilərin gigiyena 
qaydaları haqqında düzgün 
məlumat almasına imkan 
yaradacaq. Eyni zamanda, 
“Gigiyenik qaydalara düzgün 
əməl edək” adlı silsilə təlim
lər məktəbliləri şəxsi gigiye
nanın pozulması nəticəsin
də yarana biləcək müxtəlif 
infeksion xəstəliklər haqda 
məlumatlandıracaq və bu 
xəstəliklərdən qorunma yol
larını öyrədəcək.

Binəqədi Rayon Gənc
lər və İdman İdarəsinin rə
is müavini Sevinc Süleyma
novanın fikrincə, layihənin 
maarifçi missiyası nəticəsin
də gənclər arasında gigiyena, 
təmizlik, gənclik dövründə 
sağlamlığı düzgün qoruma 
yolları haqda hərtərəfli mə
lumat yaranacaqdır. Layihə
nin məktəbləri əhatə etməsi, 
burada bilavasitə şagirdlərin, 
dolayı yolla isə müəllimlərin 
və sosial institut olan ailənin 
iştirakı layihənin cəmiyyətin 
daha böyük hissəsini əhatə 
etməsinə gətirib çıxaracaq
dır. 

YAP Binəqədi rayon təş
kilatı Qasınlar Şurasının sədr 
müavini, Binəqədi rayonu
nun 11 saylı uşaq poliklini
kasının baş həkimi Məlahət 
İbrahimovanın fikrincə, bu 
tip layihələrin çox olma
sı, ümumilikdə, cəmiyyət
də xəstəliklər və onlardan 
düzgün qorunma metodları 
haqda biliklərin artmasına 
yol açacaqdır. Onun fikrin
cə, Binəqədi rayonunda hər 
zaman bu məsələyə həssas 
yanaşılma son nəticədə yeni

yetmələrin və ümumilikdə, 
cəmiyyətin sağlam təməllər 
üzərində böyüməsini şərt
ləndirəcəkdir.

YAP Binəqədi rayon təş
kilatının Qadınlar Şurasının 
sədr müavini, HB.Co LTD 
Klinikasının informatoru Na
hidə Mahmudova Binəqədi 
rayonunda keçirilən maarifçi 
layihələrin əsas hədəf qru
punun hər zaman böyümək
də olan gənc nəsil olmasının 
təqdirəlayiq hal olduğunu 
qeyd edir. O, Binəqədi rayo
nunu əhatə edəcək layihənin 
tibbi və humanitar xarakteri
nin yüksək olduğu qənaə
tindədir. Ekspertin fikrincə, 
bir müddət öncə Binəqədi 
rayonu üzrə məktəbləri əha
tə etmiş “Tütün və alkoqolun 
insan sağlamlığına vurduğu 
ziyanın tibbi aspektləri” layi
həsi kimi “Gigiyenik qayda
lara düzgün əməl edək” la
yihəsi də məqsədinə uğurla 
çatacaqdır.   

“NURGÜN Group” Şir
kətinin Müştəri Xidmətləri 
və İctimaiyyətlə Əlaqələr 
şöbəsinin müdiri Reala İsa
zadənin fikrincə isə layihə
nin təşkilatçılarının mühüm 
dövlət orqanları və ictimai 
təşkilatlar olması, layihənin 
hədəf qrupunun böyüməkdə 
olan gənc nəsil - yeniyetmə
lərdən ibarət olması və la
yihənin münsiflər heyətinin 
peşəkar şəxslərdən təşkli son 
nəticədə “Gigiyenik qaydala
ra düzgün əməl edək” adlı la
yihənin uğurlu icrasını şərt
ləndirəcəkdir. 

Binəqədi rayonu üzrə 
müxtəlif dövlət və özəl təşki
latlarda çalışan ekspertlərin 
layihənin yüksək informativ 
və maarifçi xarakter daşıma
sını qeyd etməsi layihə çər
çivəsində keçiriləcək silsilə 
təlimlərə rayon miqyasında 
ehtiyacın olduğunu göstərir. 

Ümumiyyətlə, bu tip layi
hələrin sağlam həyat tərzini 
təbliğetmə, şəxsi gigyenanı 
qoruma, xəstəliklərlə mü
barizə istiqamətində rolu 
cəmiyyət və dövlət orqan
ları tərəfindən danılmazdır. 
Fikrimizcə, “Gigiyenik qay
dalara düzgün əməl edək” 
layihəsinin nəzəri hissə ilə 
bərarər, praktik məşğələlər
lə bol olması Binəqədi mək
təblilərinə, eyni zamanda bu 
layihənin bir hissəsi olacaq 
hər bir şəxsə sağlam həyat 
tərzi yaşamaq yollarını gös
tərəcəkdir.

Əlimərdan Sultanov,
Yeni Azərbaycan Partiyası 
Binəqədi rayon təşkilatının 

baş təlimatçısı

“Gi­gi­ye­nik qay­da­la­ra düz­gün əməl edək”
Bi­nə­qə­di ra­yo­nu üz­rə 32 mək­tə­bi əha­tə edə­cək ye­ni la­yi­hə tək­cə hu­ma­ni­tar de­yil,  
həm də maa­rif­lən­di­ri­ci mis­si­ya ro­lu­nu oy­na­ya­caq

Hər bir dövlətin və cəmiyyətin uğurlu inkişafı onu təşkil 
edən şəxslərin – vətəndaşların necə inkişaf etməsindən ası­
lıdır. Əhalinin sosial rifahı, yüksək təhsili, cəmiyyətdə maa­
rifçilik ideyalarının hökm sürməsi son nəticədə cəmiyyətin 
rifah halının yüksək olmasına gətirib çıxarır. Eyni zamanda 
vətəndaşların sağlamlıq durumunun da yüksək olması sağlam 
cəmiyyət, etibarlı gələcək üçün mühüm əhəmiyyət kəsb edir. 

Bə­lə­diy­yə seç­ki­lə­ri­nə ha­zır­lıq pro­se­si­nə start ve­ri­lib

Esmİra

18 Oktyabr – Döv
lət Müstəqilliyi Günü və 
ümummilli lider Heydər 
Əliyevin azərbaycançılıq 
məfk urəsinin gənclər ara
sında geniş təbliğ edilmə
si, onlarda  müstəqil döv
lətçilik ənənələrinə hör
mət və sədaqət hissinin 
gücləndirilməsi, gəncləri 
milli, mənəvi, əxlaqi də

yərlərimizə sevgi ruhunda 
tərbiyə etmək məqsədilə 
2014-2015-ci tədris ilində 
ali məktəblərə daxil olan 
bir qrup Binəqədi rayon 
gəncinin iştirakı ilə Hey
dər Əliyev Mərkəzinə 
ekskursiyası təşkil olun
muşdur.

Mərkəzin əməkdaşı əv
vəlcə iştirakçılara qeyri-adi, 
mürəkkəb quruluşa malik 
unikal tikili haqqında mə
lumat vermişdir. Müasir 

Bakının simvollarından bi
ri hesab edilən Mərkəzdə 
ümummilli lider Heydər 
Əliyevin həyat və fəaliyyə
tinin bütün dövrlərini əha
tə edən video və foto arxiv, 
sənədlər, eləcə də müxtəlif 
eksponatlar nümayiş etdi
rilir.

 Sonra iştirakçılar Hey
dər Əliyev Mərkəzində nü
mayiş olunan  “Azərbaycan 
inciləri” sərgisi ilə tanış ol

muşlar. Onlar sərgi vasitəsilə 
qədim tarixə, mədəniyyətə, 
ədəbiyyata, adət-ənənələrə 
sahib olan Azərbaycan haq
qında maraqlı məlumatlar 
əldə etmişlər. Ekspozisiyada 
nümayiş etdirilən qayaüstü 
rəsmlər, müxtəlif dövrlərə 
aid arxeoloji tapıntılar, et
noqrafik məmulatlar, nu
mizmatik əsərlər, milli ge
yim və zərgərlik nümunələ
ri gənclərdə böyük təəssürat 
oyatmışdır. 

Hey­dər Əli­yev ­
Mər­kə­zi­nə ­
eks­kur­si­ya

– Şirincan xanım, necə 
oldu ki, müəllim peşəsini seç­
diniz?

– Müəllimlik peşəsini 
uşaqlıqdan sevmişəm. Hər 
zaman müəllimlərimə ilahi 
sevgi və məhəbbət bəsləmi
şəm, onları əlçatmaz varlıq 
kimi qəbul etmişəm. Mən
də bu peşəyə maraq ilk dəfə 
kəndimizə təyinatla gələn 
müəllimlərin simasında ya
ranıb. Danışıq tərzi, davranı
şı  fərqli olan bu müəllimlərə 
kənddə göstərilən ehtiram 
məndə yaxşı mənada həsəd 
hissi, həvəs oyatdı. Bu arzu 
ilə də doğulduğum Kəlbə
cər rayonunda 1982-ci ildə 
səkkizinci sinfi fərqlənmə 
şəhadətnaməsi ilə bitirərək 
Gəncə Pedaqoji Məktəbinə 
daxil oldum. Məqsədim ali 
təhsil almaq idi. 1987-ci ildə 
bu məktəbi fərqlənmə diplo
mu ilə başa vurub Bakı Döv
lət Universitetinin tarix fakül
təsinin əyani şöbəsinə qəbul 
olundum. 

Universiteti bitirdikdən 
sonra – 1992-ci ildə Binəqə
di rayonunda yerləşən  157 
saylı tam orta məktəbdə ta
rix fənnindən dərs deməyə 
başladım. Hazırda 126 saylı 
məktəbdə müəllimlik fəa
liyyətimi davam etdirirəm. 
Tarixçi olmaq istəyim də tə
sadüfi deyildi. Hər bir fənnin 
missiyası olduğu kimi, tədris 
etdiyim tarix fənninin də mü
hüm və müqəddəs bir məra
mı var. Tanınmış şəxsiyyət 

A.A.Bakıxanovun qeyd etdiyi 
kimi: “Tarix elə bir danışma
yan natiqdir ki, gələcəkdə 
baş verə biləcək hadisələri 
keçmişin libasında insanlara 
çatdırır”. Bu mənada, tarixin 
üzərinə sanki gələcəyin yü
künü daşımaq missiyası düş
müşdür. Fikrimcə, tarix vətən 
daşı olmağa gedən yolun bə
lədçisidir. Bu fənn insanla
ra vətəndaş olmağı öyrədir. 
Torpaqlarımızın 20 faizinin 
işğal olunduğu, məkrli düş
mənlə üzbəüz dayandığımız 
bir vaxtda bu fənnin tədrisi
nə daha çox ehtiyacımız var. 
Çünki Azərbaycan geosiyasi 
və geopolitik cəhətdən elə 
bir məkanda yerləşmişdir 
ki, onun vətəndaşı daha ayıq 
təfəkkürə, düşüncə tərzinə 
malik olmalıdır. 3 minillik 
dövlətçilik tariximizin təxmi
nən min ilə yaxını özümüzlə 
bağlıdır. 2 minillik tariximiz  
şərqdən qərbə, qərbdən şər
qə, şimaldan cənuba, cənub
dan şimala axan yadellilərin 
əlində olmuşdur. Bu da öz
lüyündə bizi davamlı dövlət
çilik ruhunda köklənməyə 
sövq edir. Bu baxımdan, hər 
zaman gənclərimizə tarixi
mizin öyrədilməsinə böyük 
ehtiyac var.

– Sizcə, müasir müəllim 
hansı keyfiyyətə malik olma­
lıdır?

–  Pedaqoji əmək ictimai 
fəaliyyətin xüsusi sahəsidir. 
Burada bilik, bacarıq, peşə
karlıqla yanaşı, etik normala

ra riayət edilməsi nəticəsində 
formalaşan müəllim nüfu
zunun da böyük rolu vardır. 
Müasir müəllim unutmama
lıdır ki, dərs uşağın həyatının 
bir parçasıdır. Şagird dərsdə 
sıxılmış vəziyyətdə olmama
lıdır. Müəllim uşağa inanmalı, 
ona qol-qanad verməlidir. Əsl 
müəllim təşəbbüskar olma
lı, yenilikdən, qeyri-standart 
fikirləşməkdən qorxmamalı, 
çox çalışmalıdır. Fəal təlim, 
müasir dərs müəllimdən, ey
ni zamanda, tədqiqatçı təfək
kürünə malik olmağı, dərsdə 
şagirdlərin tədqiqatçılıq fəa
liyyətini təşkil etməyi, ona 
rəhbərlik etməyi və digər 
bir çox bacarıqları tələb edir. 
Müasir müəllimin ən mü
hüm bacarıqlarından biri isə 
dərs məşğələlərini dialoq və 
diskussiya şəraitində təşkil 
etməsidir. Bütün bu keyfiyyət 
və bacarıqlarsız müasir dərsi 
tələb olunan səviyyədə apar
maq və yüksək nəticə əldə 
etmək mümkün deyil. Ona 
görə də mən işlədiyim mək
təbdə bütün bunları nəzərə 
alır və özümdə bu keyfiyyət
ləri tərbiyə etməyə səy gös
tərirəm. Çalışıram ki, hər bir 
dərsim şagirdlərin marağına 
səbəb olsun, onlar dərsdən 
zövq ala bilsinlər. 

– Bir qədər müəllim-şa­
gird münasibətindən danı­
şardınız...

– İlk gündən 126 saylı 
tam orta məktəbin kollektivi 
ilə münasibətlərim çox yaxşı 

olub. Daim yüksək göstəri
ciləri ilə fərqlənən bu təhsil 
ocağı məni daha səmərəli 
işləməyə ruhlandırıb. Fik
rimcə, müəllim dərs dediyi 
hər bir şagirdin psixologiya
sına yaxından bələd olmalı
dır. Əgər müəllim  sinfə daxil 
olaraq ən azı 25 şagirdə bilik 
vermək istəyirsə, ilk növbə
də, həmin şagirdlərin hər 
birini ətraflı və dərindən ta
nımalıdır. İşlədiyim illərdə 
şagirdlərimi vətənpərvərlik, 
türkçülük, müasirlik, dövlət
çilik, islami dəyərlər ruhunda 
tərbiyə etməyə çalışmışam. 
Dərs zamanı həmişə fərdi ya
naşma prinsipindən istifadə 
etmişəm. Şagirdlərin heç də 
hamısı eyni dünyagörüşünə, 
eyni tərbiyəyə, eyni biliyə sa
hib ola bilməz. Gəlin unutma
yaq ki, hər bir şagirdin məx
sus olduğu ailə və onun fərdi 
xüsusiyyətləri mövcuddur. 
Deməli, müxtəlif ailələrdən 
məktəbə müxtəlif şagirdlər 
gəlir. Bu da yuxarıda qeyd et
diyimiz kimi, müxtəlif xarak
terlər, xasiyyətlər deməkdir.

Bu günün şagirdini təə
cübləndirmək o qədər də 
asan deyil. Şagirdlərimə ver
diyim tapşırıqları real vaxt re
jimində – onlayn olaraq izlə
yirəm. Elə nəticəni də o qay
da ilə cavablandırıram. Hətta 
şagirdlərimin elə tədqiqatları 
olur ki, bu, artıq onun gələcək 
uğurlarından xəbər verir. 

Müəllim şagirdə həm də 
mənəvi dayaq olmalıdır. La
zım gələrsə, onun maddi və 
mənəvi sıxıntıları ilə maraq
lanmalı, hətta dost olmağı ba
carmalıdır. Bəzən şagirdlərin 
dərsə biganə yanaşmalarının 
səbəbi müəyyən sıxıntılarla 
bağlı olur. Bu baxımdan, va
lideynlərin də üzərinə bö
yük məsuliyyət düşür, uşaq 
ailə-məişət problemlərindən 
uzaq olmalıdır. Belə halla
rın aradan qaldırılması üçün 
mütəmadi şəkildə müəllim 
valideynlərlə əlaqə saxlamalı 
və qarşılıqlı müzakirə apar
malıdır.

– Məzunlarınız arasında 
yadda qalanlar, tanınmış si­
malar varmı?

– Bu günə kimi yüzlərlə 
şagirdə dərs demişəm. Onla
rın  əksəriyyəti humanitar sa
hədə çalışırlar. Bəziləri hətta 
adlı-sanlı alimlərdir. Amma 
digər sahələrdə çalışan mə
zunlarımız da var. Hazırda 
şagirdlərimiz arasında zabit 
kimi xidmət edənlərin də sa
yı az deyil. 

– Təhsilimizdəki mövcud 
problemlər barədə nə deyə bi­
lərsiniz?

– Şükürlər olsun ki, 90-ci 
illərdə təhsildə üzləşdiyimiz 
bəzi problemlər son 10 ildə 
aradan qalxıb. Prezident İl
ham Əliyevin təşəbbüsü və 
və sərəncamları ilə son il
lərdə ölkədə yeni məktəblər 
inşa olunur. Mövcud məktəb
lər əsaslı təmir edilir, onların 
maddi-texniki bazaları güc
ləndirilir. Bütün bunları Binə
qədi rayonunun timsalında da 
müşahidə etmək mümkün
dür. Son vaxtlar rayonda təh
silin inkişafına xüsusi diqqət 
yetirilir. Hazırda Binəqədi ra
yonunda 32 orta ümumtəhsil 
məktəbi fəaliyyət göstərir. 

Ölkə Prezidentinin müva
fiq sərəncamına müvafiq ola
raq, Binəqədi rayonunda da 
orta məktəb şagirdləri dərs
liklərlə pulsuz təmin olunub, 
həmin dərsliklər məktəblə
rin kitabxana fonduna daxil 
edilib. Bundan başqa, rayon 
ərazisində fəaliyyət göstərən 
məktəblər yüksək səviyyə
də təmir olunub və müasir 
avadanlıqlarla təchiz edilib. 
Görülən işlərin nəticəsidir 
ki, 2013-2014-cü tədris ilin
də məktəbimizi qızıl medalla 
bitirən Rasim Həsənzadə 682 
bal toplayaraq Azərbaycan 
Dövlət Neft Akademiyasına 
qəbul olunub. Dərs dediyim 
126 saylı tam orta məktəbin 
şagirdləri Fərəh Axundzadə 
və Lətif Quliyev də yüksək 
balla ali məktəblərə daxil 
olublar. Bu il rayonun orta 
məktəblərini bitirən 1433 

şagird ali məktəblərə qəbul 
olunub, onlardan 169 nəfəri 
500-dən yuxarı bal toplayıb. 
Hər il respublikada müx
təlif fənlər üzrə keçirilən 
olimpiadada Binəqədi rayon 
məktəbliləri də uğurla çıxış 
edirlər. Onların arasında işlə
diyim məktəbin şagirdləri də 
az deyil. 

Hazırda məktəblərdə 
müasir texnologiyalardan geniş 
istifadə olunur. İKT-nin ən son 
yeniliklərindən bəhrələnmək 
mənim də pedaqoji fəaliyyə
timdə önəmli yer tutur. «Acti
veİnsprie», «Mimio», «Smart», 
«PoWer Point», «Veb2»  proq
ramlarında hazırladığım re
sursları, dərs nümunələrini 
müxtəlif yerli və beynəlxalq 
təhsil saytlarında yerləşdiri
rəm. Digər elmi-metodiki, pe
daqoji  işlərimi şəxsi bloqumda 
paylaşır, həmçinin həmkarları
mın da pedaqoji fəaliyyətlərin
dən faydalanmağa çalışıram. 
Bütün bunlar artıq zamanın 
tələbidir. Yeni texnologiyalara 
yiyələnmədən irəli getmək 
mümkünsüzdür.

– Ölkə başçısının sərən­
camı ilə «Tərəqqi» medalına 
layiq görüləcəyinizi gözləyir­
dinizmi?

– Müəllimlik fəaliyyətimi 
yüksək qiymətləndirən hər 
bir şəxsə təşəkkür edirəm. 
Bundan əvvəl  «İlin ən yaxşı 
pedaqoji mühazirəsi» müsa
biqəsində II, 2012-ci ildə «Ən 
yaxşı açıq dərs» layihəsində 
isə III yerə layiq görülmü
şəm. 2013-cü ildə «İnnova
tiv müəllim» müsabiqəsinin 
qalıbi olmuş, 2014-cü ildə 
«Təhsildə interaktiv texno
logiyalar – 2014» sertifikatını 
almışam. Müəllimlərin sınaq 
qiymətləndirilməsində 100 
faizlik nəticə göstərmişəm. 
Bu günlərdə isə möhtərəm 
Prezidentimiz İlham Əliye
vin sərəncamı ilə «Tərəqqi» 
medalına layiq görülmüşəm. 
Bu, ölkə başçısı tərəfindən 
əməyimə verilən  ən böyük 
qiymətdir.  Oktyabrın 9-da 
rayonda «Heydər Əliyev mil

li təhsil sisteminin qurucu
sudur» mövzusunda keçiri
lən elmi-praktiki konfransda 
rayon icra hakimiyyətinin 
başçısı Xaləddin İsgəndərov 
«Tərəqqi» medalına layiq gö
rülməyim münasibətilə məni 
şəxsən təbrik etdi və əlbəttə, 
bu məni olduqca sevindirdi.

 – Şirincan xanım, sonda 
Binəqədi rayonunda aparı­
lan abadlıq-quruculuq işləri 
barədə fikirlərinizi bilmək 
istədik. 

– Uzun illərdir ki, 7-ci 
mikrorayonda yaşayıram. Bir 
sakin kimi rayonda aparılan 
abadlıq işlərini ürəkdən bə
yənirəm. Görülən işlər sa
yəsində rayonumuzun siması 
xeyli dəyişib. Rayon icra ha
kimiyyətinin təşəbbüsü ilə 
başlanmış “Təmiz Binəqədi” 
sosial layihəsi əhali tərəfin
dən böyük rəğbətlə qarşıla
nır. Ərazinin təmiz saxlanıl
ması üçün hər həftənin sonu 
müxtəlif yaşayış sahələrində 
iməciliklər təşkil olunur və 
biz də bu tədbirlərdə yaxın
dan iştirak edirik. 

Rayonda təhsilə göstə
rilən diqqət də bir müəl
lim kimi məni sevindirir. Bu 
günlərdə rayonda keçirilmiş 
«Heydər Əliyev milli təh
sil sisteminin qurucusudur» 
mövzusunda elmi-praktiki 
konfrans bizi daha yaxşı iş
ləməyə həvəsləndirib. Dün
yasını dəyişən müəllimlərin 
xatirəsinin həmin konfrans
da sükutla anılması da tədbiri 
təşkil edənlərin yüksək mə
nəviyyatından xəbər verir. 
Bütün bunlar göstərir ki, ra
yon rəhbərliyi abadlıq-quru
culuq işləri ilə yanaşı, təhsilə 
və müəllimlərin əməyinə də 
yüksək qiymət verir. 

Sonda bir daha vurğula
maq istəyirəm ki, Binəqədi
də aparılan abadlıq işləri tək 
müəllimlərdə deyil, rayonda 
yaşayan bütün ziyalılarda, sa
də vətəndaşlarda çox gözəl 
təəssürat oyadıb. Bir sözlə, bu 
rayonda yaşamaq və işləmək 
olduqca xoşdur. 

Məhəbbət Orucov
    
İnsanın şəxsiyyət kimi formalaşmasında müəllimin rolu 

əvəzsizdir. Daha dəqiq desək, müəllim cəmiyyətin aparıcı 
və istiqamətverici qüvvəsidir. Nahaq yerə deməyiblər  ki, bü­
tün insanlar müəllimdən öyrənir. 

Bu gün Binəqədi rayonunda da müəllim adını şərəflə 
daşıyan, öz peşəsinin vurğunu olan, əsl vətəndaş və şəxsiy­
yət yetişdirən onlarla müəllim çalışır. Savadlı, peşəkar və 
üstün təcrübəyə malik müəllimlərdən biri də bu günlərdə 
Prezident İlham Əliyevin sərəncamı ilə “Tərəqqi” medalına 
layiq görülmüş 126 saylı tam orta məktəbin tarix müəllimi 
Şirincan Məmmədovadır. Onunla söhbətimizdə bu şərəfli 
və məsuliyyətli peşənin incəliklərinə birgə nəzər salmağa 
çalışdıq. 

Sİyavuş ƏMİRLİ

Dövlətçiliyin, müstəqil
liyin daha da möhkəmlən
dirilməsi, gələcəyin etibarlı 
təminatı peşəkar kadrların 
yetişdirilməsindən, gənclərin 
cəmiyyətin bütün sferaların
da iştirakından, onların apa
rıcı qüvvəyə çevrilməsindən 
bilavasitə  asılıdır. Gənclərin 
hərtərəfli inkişafı ölkənin so
sial-iqtisadi, elmi və mədəni 
tərəqqisi ilə bağlı olub onun 
qlobal rəqabətə davamlılığı
nın, milli təhlükəsizliyinin 
vacib şərtlərindəndir. Gənc
lərə münasibət dövlətin öz 
gələcəyinə münasibətidir. Bu 
reallıq nəzərə alınaraq, Azər
baycanın dövlət siyasətində 
gənclərlə iş prioritet sahələr
dən biri kimi önə çəkilir. 

Dövlət gənclər siyasəti 
Binəqədi rayonunda da ardı
cıl və sistemli şəkildə həyata 
keçirilir. Bunun müqabilində 
rayon gəncləri də ölkənin ic
timai-siyasi həyatında fəal iş
tirak edirlər. Oktyabr ayının 
25-də Yeni Azərbaycan Parti
yası Binəqədi rayon təşkilatı
nın gənc üzvləri Azərbaycan 
Respublikası Prezidenti ya
nında Bilik Fondunda olub
lar. Görüşdə ölkə başçısının 7 
may 2014-cü il tarixli fərmanı 
ilə yaradılmış fondun vəzifə 
və məqsədləri, habelə Azər
baycanda elm və təhsil sahə
sində həyata keçirilən islahat
lar geniş müzakirə edilib. 

Fondun icraçı direkto
ru Oktay Səmədov gənclərə  
fəaliyyət istiqamətləri barə

də geniş məlumat verərək 
bildirib ki, fondun yaradıl
masında məqsəd müasir in
formasiya cəmiyyətinin və 
biliklərə əsaslanan iqtisadiy
yatın tələblərini nəzərə ala
raq cəmiyyətdə elmi-texni
ki, sosial-iqtisadi, humanitar 
biliklərin artırılması, azər
baycançılıq məfkurəsi zə
minində milli-mənəvi, dini 
dəyərlərin təbliği, ekoloji tə
fəkkürün formalaşdırılması, 
Azərbaycan dövlətinin daxili 
və xarici siyasətinin, ölkədə 
aparılan sosial-iqtisadi, mə
dəni quruculuq proseslərinin 
mahiyyətinin ictimaiyyətə 
çatdırılmasının təmin edil
məsdir.

Fondun strukturu barədə 
gənclərə ətraflı məlumat ve
rən icraçı direktor qurumun 
fəaliyyətinə ümumi nəzarə
tin Himayəçilik Şurası tərə
findən həyata keçirildiyini, 
habelə Şuranın ölkə miqya
sında və ölkədən kənarda ta

nınmış 9 nəfər ictimai-siyasi 
xadim və elm adamından iba
rət olduğunu qeyd edib. Hə
yata keçirilən layihələrdən 
danışan O.Səmədov Fond 
yaradıldıqdan sonra icra olu
nan layihələrin ölkədə elm və 
təhsilin inkişafına istiqamət
ləndiyini qeyd edib. 

Daha sonra gənclər Prezi
dent yanında Bilik Fondunun 
həyata keçirdiyi “Fikir şən
bəsi” layihəsi çərçivəsində 
ölkəmizdə və onun hüdudla
rından kənarda tanınmış kul
turoloq, tarix elmləri doktoru, 
Azərbaycan Respublikasının 
Prezidenti yanında Dövlət 
İdarəçilik Akademiyasının 
professoru Fuad Məmmədov
la görüşüblər. Tanınmış kultu
roloq gəncləri maraqlandıran 
sualları  cavablandırıb, kultu
rologiya, müasir dünyada kul
turoloji proses və digər aktual 
mövzular barədə öz düşün
cələrini görüş iştirakçıları ilə 
bölüşüb.  

Esmİra

Oktyabrın 28-də  “Elite” 
əyləncə və istirahət mərkə
zində Binəqədi Rayon Gənc
lər və İdman İdarəsi (Gİİ), 
Yeni Azərbaycan Partiyası 
Binəqədi rayon təşkilatı və 
“Azərbaycan Universitetinin 
İntellektual Klubu” İctimai 
Birliyinin birgə təşkilatçılığı 
ilə “Binəqədi-gənclər rayo
nu” layihəsi çərçivəsində ra
yonun orta ümumtəhsil mək
təbləri arasında “Nə? Harada? 
Nə zaman?” intellektual oyu
nu keçirilmişdir. 

Yarışda ümumilikdə ra
yonun 32 orta ümumtəhsil 
məktəbindən, tərkibi 6 əsas 
və 2 ehtiyat oyunçudan ibarət 
olmaqla 32 komanda iştirak 
etmişdir. 

Yarışın nəticəsinə əsasən 
313 №li tam orta məktəbin 
“Ucalıq” komandası I, 3 №li 
tam orta məktəbin “Qlobus” 
komandası II, 100 №li tam 
orta məktəbin “Kainat” ko
mandası isə III yerə  layiq gö
rülmüşlər.

Mükafatlandırma məra
simində çıxış edən Binəqədi 
Gİİ-nin rəisi Qüdsi Bayra
mov bildirmişdir ki, “Binə
qədi-gənclər rayonu” layihəsi 
çərçivəsində həyata keçirilən 
intellektual oyunun məqsədi 
belə yarışlar vasitəsi ilə ye
niyetmə və gənclərin asudə 
vaxtlarının səmərəli təşkili, 
gənclərin intellektual poten
sialının inkişaf etdirilməsi və 
qabiliyyətlərinin aşkar olun
ması üçün əlverişli şəraitin 
yaradılmasıdır. 

“Azərbaycan Universite
tinin İntellektual Klubu” İc
timai Birliyinin icraçı direk
toru Aydın Piriyev oyunun 
təşkil olunmasında göstəri
lən dəstəyə görə Binəqədi 
Rayon İcra Hakimiyyətinin  
rəhbərliyinə təşəkkürünü 
bildirmişdir. Qeyd olunmuş
dur ki, bu formatda oyunlar 
respublikamızın digər şəhər 
və rayonlarında da təşkil 
olunur. 

Tədbirin sonunda fərqlə
nənlər  diplom və xatirə hə
diyyələri ilə təltif olunmuşlar. 

Məktəblilər arasında 
intellektual oyun

Gənc­lər Pre­zi­dent ya­nın­da ­
Bi­lik Fon­dun­da olub­lar

Ən güc­lü şah­mat­çı­lar 
müəy­yən­lə­şib

E.Orucova

Son on ildə Azərbay
can iqtisadiyyatının bütün 
sahələrində olduğu kimi, 
sənayenin inkişafında da 
böyük uğurlar qazanılmış
dır. Ölkə iqtisadiyyatının 
sənayeləşməsini sürət
ləndirmək, Azərbaycanın 
güclü sənaye mərkəzinə 
çevrilməsi üçün mövcud 
potensialdan daha səmə
rəli istifadə etmək məqsə
dilə Azərbaycan Prezidenti 
İlham Əliyev 2014-cü ilin 
Azərbaycan Respublikasın
da “Sənaye ili” elan edilmə

si haqqında sərəncam im
zalamışdır.

“Sənaye ili” çərçivəsin
də respublikada müxtə
lif layihələr hazırlanır və 
tədbirlər həyata keçirilir. 
Dövlətimizin özəl sektora 
xüsusi qayğı ilə yanaşması 
bu sahə üzrə məhsul isteh
salının artmasına zəmin ya
radır. Özəl sektora məxsus 
olan müəssisələr respub
likamızın bütün şəhər və 
rayonlarında fəaliyyət gös
tərir. Bu müəssisələr  müx
təlif məhsulların istehsalı 
ilə məşğul olurlar. 

Binəqədi rayonu əra
zisində fəaliyyət göstərən 
Bakı Tekstil Fabrikində 
(BTF) müxtəlif növ geyim
lər tikilir. Müəssisəyə tikiş 
sahəsində yüksək təcrübə
yə malik olan Səkinə Ba
bayeva rəhbərlik edir. BTF 
1939-cu ildən fəaliyyət gös
tərir. Bu müəssisə Qafqaz 
regionunda ilk toxuculuq 
fabriki olmaqla yanaşı, so
vet dövlətini yüksək səviy
yədə trikotaj məhsulları ilə 
təmin etmişdir. 

Sovetlər Birliyi dağıl
dıqdan sonra fabrikdə ciddi 
islahatlar aparılmış və onun 

işi Avropa standartlarına və 
qlobal bazar prinsiplərinə 
uyğun şəkildə qurulmuş
dur.  Almaniya, Yaponiya 
və Türkiyədən gətirilən ən 
son texnologiya və avadan
lıqlarla təchiz edilən müəs
sisənin istehsal profili - kor
porativ geyimlər; gündəlik 
geyimlər; xüsusi təyinatlı 
geyimlər və məktəbli ge
yimləri istiqamətində real
laşmışdır. Fabrikdə istifadə 
olunan istənilən növ parça
lar keyfiyyət testindən keçi
rilir. Məhsulların eroziya və 
digər faktorlara nə dərəcə
də tab gətirdiyi test olunur. 

İstifadə olunan boyalar tam 
reaktiv tərkibli olduğu üçün 
yuyulma zamanı rəngin 
getməsi və ya günəş altın
da solması hallarına  qarşı 
dayanıqlıdır. Müəssisədə 
bununla yanaşı, tikilən is
tənilən məmulat fabrikin 
modelyerləri tərəfindən 
yüksək səviyyədə işlənilir. 
Bəziləri elə fikirləşir ki, işçi 
geyimlərində dizayn o qə
dər də əhəmiyyətə malik 
deyil. Amma rahatlığa görə 
cibliyin yerində tikilmə
məsi işçilərdə diskomfort 
hissləri iş prosesində mü
əyyən maneə yarada bilər. 
Fabrikdə həmçinin baş qo
ruyucusu və işçi ayaqqabısı 
da hazırlanır.

Fabrikin əsas üstünlük
lərindən biri də budur ki, 
ixrac olunacaq məmulat ən 
azı 3 həftə daha tez çatdırı
lır. Operativ və keyfiyyətli 
xidmət Bakı Tektstil Fabri
kinin ən böyük üstünlüyü
dür.  Bir sözlə, Bakı Tekstil 
Fabriki sifarişlərini key
fiyyətlə və qısa müddətdə 
istehsal etməyə, həmçinin 
istehsal etdiyi məhsullara 
yüksək zəmanət verməyə 
tam hazırdır. 

– Müşfiq, yəqin ki, id­
manda yüksək nəticələr əldə 
edənədək uzun və çətin yol 
keçmisiz…

– 1980-ci ildə Zəngilan 
rayonunda anadan olmuşam. 
Rayonumuzun bədnam qon
şularımız tərəfindən işğalı 
uşaqlıq dövrümə təsadüf edir. 
O illərdə xalqımıza qarşı tö
rədilən faciələr məni daha da 
güclü olmağa sövq edirdi. Tez 
bir zamanda böyüyüb doğma 
torpaqlarımızın müdafiəsində 
dayanmaq istəyirdim. Həyat
da mübariz və özünə güvənli 
bir insan kimi yetişmək niyyəti 
ilə erkən yaşlarımdan idmanla 
məşğul olmaq qərarına gəl
dim. Taleyin sərt qismətindən 
doğma yurd yerimizdən didər
gin düşdükdən sonra ailəm
lə birgə Binəqədi rayonunun 
Rəsulzadə qəsəbəsində məs
kunlaşdıq. Ağır məcburi köç
künlük həyatına baxmayaraq, 
idmana olan həvəsim məni 
rahat buraxmırdı. 1994-cü ildə 
“Lokomotiv” İdman Sağlam
lıq Mərkəzinin uşu bölməsinə 
yazıldım. Burada bir müddət 
məşq etdikdən sonra müxtəlif 
yarış və turnirlərdə çıxış etmə
yə başladım.

– İştirak etdiyiniz yarışla­
rı necə xatırlayırsınız?

– Qatıldığım yarışlarda 
qələbə qazandıqca özümə 
inamım artır, idmana daha çox 
bağlanırdım. Respublikadaxili 
yarışlarda əldə etdiyim nailiy
yətlər  beynəlxalq turnirlərdə 
çıxış etmək üçün mənə imkan 
yaratdı. Çıxış etdiyim ilk yarış 
Azərbaycan çempionatı oldu. 
51 kiloqram çəki dərəcəsində 
qızıl medal qazandım. Sevin
cimin həddi-hüdudu yox idi. 
Bu nəticədən sonra  inamım 
birə-beş artdı və ardıcıl qələb
lərə imza atdım. Öz çəkimdə 
6 il dalbadal çempion titilunu 
qoruya bildim. Gürcüstanda 
keçirilən Avrasiya çempiona
tında, İsraildə təşkil olunan 
dünya çempionatında birinci 
yeri tutdum. Təvazökarlıqdan 
uzaq olsa da deyim ki, həm
karlarım üçün ciddi rəqibə 
çevrilmişdim. 

Azərbaycan Hap Ki Do 
Federasiyasının preziden
ti Süleyman Məmmədlinin 
rəhbərliyi altında Şərq döyüş 
növlərinin sirlərinə yiyələn
dim. Peşəkar döyüşçü kimi 
formalaşmağımda Süleyman 
müəllimin böyük rolu var. 

Dünya WOF (Dünya Şərq 
Döyüş Növləri Federasiyası) 
döyüş sənətləri üzrə dünya 
çempionatında birincilik qa
zandım. Türkiyədə hap ki do 
üzrə təşkil olunan Avropa 
çempionatında da qızıl me
dala yiyələndim. Yarışların 
birində zədələndiyim üçün 
idmana 2 il fasilə verməli ol
dum. Ancaq özümü idmansız 
təsəvvür edə bilmirdim. Ya
xınlarımın dəstəyi ilə yenidən 
bu sahəyə qayıtmağa qərar 
verdim. Bu dəfə özümü kik
boksinq və taekvondo idman 
növlərində sınamaq istədim. 

– İdmanla məşğul olmaq 
dərslərinizə mane olmurdu 
ki?

– Aşagı siniflərdə hər şey 
öz qaydasında idi. İdmanla 
məşğul olmağa başladıqdan 
sonra isə dərslərdən geri qa
lırdım. Əsas diqqətimi id
mana vermişdim. Bunların 
ikisini birdən çatdırmaq qey
ri-mümkün idi. Axı mən gə
ləcəkdə peşəkar idmançı ol
maq istəyirdim.

– Sizcə, qələbə qazanma­
ğın əsas şərtləri hansılardır?

– Əsl idmançı riski, çətinli
yi sevməlidir. İdmançını qarşı
laşdığı rəqibin ad-sanı, titulları 
qorxutmamalıdır. Yarış meyda
nına çıxanda rəqibdən çəkin
məməli,  özünü sərbəst hiss 
etməlidir. Döyüşdə əzm və 

mübarizlik əsas şərtdir. Qar
şılaşdığım bütün görüşlərdən 
qalib ayrılmaq əsas məqsədim 
olub. Fikrimcə, idmanda ira
də, cəsarət, özünəinam, sona 
qədər mübarizə aparmaq, qə
tiyyət nümayiş etdirmək ən 
vacib amillərdir. Bu, bütün id
man növlərində belədir.

– Məşqçilik fəaliyyətiniz 
barədə nə deyə bilərsiniz? 

– Məşqçi kimi 2004-cü 
ildən fəaliyyətə başlamışam. 
İşimə ciddi yanaşıram. Ümu
miyyətlə, hər bir işə məsu
liyyətlə yanaşmaq və nizam-
intizam qaydalarına ciddi 
rəiayət etmək vacibdir. Mən 
məşq prosesində özümə belə 
güzəştə getmirəm. Başqa cür 
çalışa bilmirəm. Necə deyər
lər, işimə canımı qoyuram. 
2010-cu ildən hap ki do üzrə 
yığma komandanın baş məşq
çiliyi mənə həvalə edilib. Bu 
müddət ərzində idmançıla
rımız müxtəlif mötəbər ya
rışlarda yüksək nailiyyətlər 
qazanıblar. 2012-ci ildən bu 
günə kimi yığma komanda
mızın üzvləri 206 (74 qızıl, 81 
gümüş, 51 bürünc) medal əl
də ediblər. 

Komandamız bu il üçün 
ən böyük uğurunu Şərq əlbə
yaxa döyüş növləri üzrə ke
çirilən dünya çempionatında 
qazandı. Biz 54 ölkənin təm
silçilərinin mübarizə apar

dığı bu yarışa 37 idmançı ilə 
qatılmışdıq. Döyüşçülərimiz 
14 qızıl, 6 gümüş və 7 bürünc 
medala sahib çıxdılar.

– Qarşıda iştirak edəcəyi­
niz yarışlar barədə də məlu­
mat verməyinizi istərdik…

– Noyabr ayında İtaliya
nın Milan şəhərində WKA, 
WTKA və IAKSA Döyüş 
Assosiasiyasının birgə təşki
latçılığı ilə dünya çempionatı 
keçiriləcək. Burada ölkəmi
zin idman şərəfini “Neftçi 
İSM” İB-nin kikboksinq üzrə 
yığma komandası qoruyacaq. 
Yarışda 57 döyüşçümüz “fu 
kontakt”, “lou”, “K-1”, “semi-
kontakt”, “kik-layt” versiyala
rında qüvvələrini sınayacaq
lar. Komanda çempionata ha
zırlığını davam etdirir. Əsas 
məqsəd Vətənə uğurlu nə
ticə ilə qayıtmaqdır. Gün ər
zində 2 dəfə keçirilən məşq
lərdə əsasən fiziki hazırlığa 
diqqət yetiririk. Bir müddət 
sonra taktiki hazırlıq məşq
ləri başlayacaq. 

Azərbaycan Kikboksinq 
Federasiyası idmançılarımızın 
yüksək səviyyəli təlim-məşq
ləri və beynəlxalq yarışlarda 
iştirakı üçün hər cür şərait 
yaradıb. Federasiyanın prezi
denti Adil Əliyev kikboksçu
lara daim dəstək olur, onların 
problemləri ilə maraqlanır.

– Binəqədi rayonunda 
yaşayan idmançımız rayon­
da həyata keçirilən abadlıq-
quruculuq işləri ilə bağlı nə  
fikirdədir?

– Açığı, rayonumuz əv
vəllər bərbad vəziyyətdə idi. 
Son illərdə isə vəziyyət kök
lü surətdə yaxşılaşır. Rayonda 
aparılan abadlıq-quruculuq iş
ləri ən yüksək tələblərə cavab 
verir, hər tərəf abadlaşdırılır. 
Görülən işləri yalnız və yalnız 
alqışlamaq lazımdır. Sevindi
rici haldır ki, Binəqədi rayo
nunda hər bir sahədə yüksək 
inkişaf və tərəqqi gözə çarpır.  
Buna görə ölkə rəhbərliyinə 
öz dərin təşəkkürümüzü bil
diririk.

“Məşq pro­se­sin­də ­
özü­mə be­lə gü­zəş­tə get­mi­rəm”

 sənaye ili

Sifarişçilərin 
zövqünü oxşayan 
müəssisə Esmİra Orucova

Respublikamızda bədən tərbiyəsi və idmanın kütləvi­
ləşməsinə, insanların fiziki sağlamlıq səviyyəsinin yüksəl­
dilməsinə dövlət səviyyəsində göstərilən yüksək diqqətin 
nəticəsi olaraq, Azərbaycan hazırda dünyada idman ölkəsi 
kimi tanınır. Respublikamızda idmanın və Olimpiya hərə­
katının təbliği və genişləndirilməsi istiqamətində kompleks 
tədbirlər həyata keçirilir. İdman sahəsində aparılan uğurlu 
siyasətin məntiqi nəticəsi olaraq,  təmsilçilərimiz ayrı-ay­
rı idman növləri üzrə mötəbər yarışlardan Vətənə yüksək 
əyarlı medallarla dönürlər.

Binəqədi rayon sakini, uşu subakto və hap ki do üzrə 8 
qat Azərbaycan çempionu, habelə dünya və Avropa çempio­
natlarının və bir sıra beynəlxalq yarışların qalibi  Müşfiq Hü­
seynov da belə idmançılardandır. Müşfiq həm də müxtəlif 
illərdə turan-do, taekvondo, kikboksinq idman növləri ilə 
məşğul olub və yüksək nəticələrə imza atıb. 2004-cü ildən 
hap ki do üzrə yığma komandanın məşqçisi işləyən Müşfiq 
Hüseynov hazırda Azərbaycan Hap Ki Do Federasiyasının 
vitse-prezidentidir. O, həm də “Neftçi İSM” İctimai Birliyi­
nin kikboksinq üzrə yığma komandasının rəisi vəzifəsində 
çalışır. 

Oktyabrın 24-də Abşeron 
Rəsm Qalereyasında “Azər
baycan gəncləri narkotiklərə 
yox deyir” mövzusunda Bakı 
şəhər orta ümumtəhsil mək
təblərinin şagirdləri arasında 
keçirilmiş inşa yazı və rəsm 
müsabiqələrinin mükafatlan
dırma mərasimi keçirilmişdir.

Tədbirdə Bakı Şəhər 
Gənclər və İdman Baş İda
rəsinin rəisi Raqif Abbasov 
çıxış edərək narkomaniyaya 
qarşı mübarizənin davamlı, 
ardıcıl həyata keçirilməsinin 
vacibliyini diqqətə çatdırmış
dır. Bildirilmişdir ki, bu həm 
dövlətin, həm vətəndaş cə
miyyətinin, həm də hər bir 
vətəndaşın işidir. Ona görə 
də bu bəlaya qarşı qlobal şə
kildə, birgə mübarizə aparıl
malıdır. 

Sonra mükafatlandırma 
mərasimi keçirilmişdir. 

Qeyd edək ki, “Azərbay
can gəncləri narkotiklərə 
yox deyir” mövzusunda inşa 
yazı müsabiqəsində Binəqə
di rayonu 217 saylı  tam orta 
məktəbin 10-cu sinif şagirdi 
Roman Hüseynov III yerə,  
297  nömrəli tam orta mək

təbin 9-cu sinif şagirdi Selcan 
Seyfullayeva isə fərqlənməyə 
layiq görülmüşlər.

İnşa yazı və rəsm müsabi
qələrində fərqlənmiş şagird
lər Bakı Şəhər Gənclər və 
İdman Baş İdarəsi tərəfindən 
müvafiq diplom və xatirə hə
diyyələri ilə mükafatlandırıl
mışlar.

2014-cü il dekabrın 4-də 
Parisdəki Qış Sirkində güləş 
üzrə Fransa və Azərbaycan 
yığmaları arasında yoldaşlıq 
görüşü keçiriləcək. “Bakı-
2015” I Avropa Oyunlarının 
təqdimat kampaniyası çər
çivəsində keçiriləcək yol
daşlıq görüşündə komanda
lar yunan Roma, sərbəst və 
qadın güləşi üzrə üç növdə 
güclərini sınayacaqlar. 8 çə
ki dərəcəsində keçiriləcək 
yarışda ümumi hesabla irəli 
çıxan komanda qalib hesab 
olunacaq.

Yoldaşl ıq görüşünü 
1600-dək tamaşaçı izləyə 
biləcək. Yarışdan sonra 
təşkil olunan rəsmi hissə
də Azərbaycan idmanının 
bugünkü inkişaf və uğur
ları, eləcə də I Avropa 
Oyunlarına dövlət səviy
yəsində aparılan hazırlıq 
haqqında məlumat veri
ləcək. Mərasimdə Fran
sanın siyasi dairələrindən 
və ictimaiyyətdən xüsusi 
dəvət olunmuş 200-dək 
qonağın iştirakı nəzərdə 
tutulur.

276 saylı  tam orta mək
təbdə Binəqədi rayon mək
təblilərinin XXVII sparta
kiadasının proqramına daxil 
olan şahmat növü üzrə ra
yon birinciliyi keçirilmişdir. 
Yarışda hər birində 6 nəfər 
(4 oğlan, 2 qız) olmaqla 30 
məktəb komandası qalib 
adı uğrunda mübarizə apar

mışdır. Gərgin və maraqlı 
mübarizə şəraitində keçən 
birinciliyin yekun nəticəsi
nə görə, 135 №li məktəbin 
komandası fəxri kürsünün 
ən yüksək pilləsində qərar
laşıb. 3 və 30 saylı məktəb
lərin komandaları isə ardıcıl 
olaraq 2-3-cü yeləri bölüş
müşlər. 

Abdulla Şaiq adına Azər
baycan Dövlət Kukla Teatrın
da “Tıq-tıq və Taq-taqın na
ğılı” tamaşasının premyerası 
keçirilib.

Teatrın baş rejissoru Qur
ban Məsimovun səhnələşdir
diyi və quruluş verdiyi “Tıq-

tıq və Taq-taqın nağılı” ideya 
yükü, səhnə estetikası və kuk
la tamaşalarına məxsus yeni 
ştrixləri ilə tamaşaçıların diq
qətini cəlb edib. Nəzm for
masında təqdim olunan səh
nə əsərinin quruluşçu rəs
samı Rəvanə Yaqubova, bəs

təkarı Vüqar Camalzadədir. 
Birhissəli kukla tamaşasında 
əsas rolları Əməkdar Artist 
Rəhman Rəhmanov, aktyor
lar Cəmilə Allahverdiyeva, 
Samirə Nəcəfova, Rəhim Rə
himov, Elnur Xəlilov və Cavid 
İbrahimov ifa ediblər.

Bi­nə­qə­di­li şa­gird mü­ka­fat­lan­dı­rıl­dı

Ba­la­ca­lar üçün ye­ni ta­ma­şa

Bey­nəl­xalq yol­daş­lıq ­
gö­rü­şü ke­çi­ri­lə­cək 

Bakı Tekstil 
Fabriki

Baksol ərazi 1.

Binəqədi Rayon İcra Hakimiyyətinin  

Sakinlərin  
Müraciət Xidməti

Sizin zənginiz bizim  
üçün çox əhəmiyyətlidir!
w w w . b i n e g e d i - i h . g o v . a z

 iqtisadiyyat

 mədəniyyət

 maraqlı  xarici xəbərlər

Düşənbədə İslam Əməkdaşlıq Təş
kilatının (İƏT) Mərkəzi Asiya ölkələri 
üçün birinci investisiya forumu keçiri
lib.

Tədbirdə İƏT-in üzvü olan ölkələr, 
o cümlədən Azərbaycanın və bir sıra 
beynəlxalq təşkilatların nümayəndələ
ri iştirak ediblər.

Forumda çıxış edən İƏT-in baş ka
tibi İyad Əmin Mədəni, İslam İnkişaf 
Bankının sədri Əhməd Məhəmməd 
Əli, Birləşmiş Ərəb Əmirliklərinin 

dövlət naziri Abdulla Qabboş, Suda
nın xarici işlər naziri Əli Əhməd əl-
Karti və başqaları üzv ölkələr arasında 
əməkdaşlığın inkişafı məsələlərindən 
danışıblar. 

Tədbirdə üzv ölkələr arasında aq
rosənaye kompleksi. nəqliyyat və kom
munikasiya, ticarət, kənd təsərrüfatı, 
elm, təhsil, turizm, incəsənət, səhiyyə, 
yoxsulluğun azaldılması və digər sahə
lərdə əməkdaşlığın dərinləşdirilməsi 
məsələləri müzakirə olunub.

Oktyabrın 30-da Bakıda Mədəni 
Marşrutlar üzrə İllik Məşvərət Forumu 
öz işinə başlayıb. Azərbaycanın Avro
pa Şurası Nazirlər Komitəsinə sədrliyi 
proqramının bir hissəsi kimi təşkil olu
nan forum iki gün davam edəcək.

Avropa Şurasının Avropa Mədəni 
Marşrutlar İnstitutunun (Lüksemburq) 
Azərbaycan Respublikasının Mədəniy
yət və Turizm Nazirliyi ilə birgə təşkil 
etdiyi forum iştirakçılarının siyahısına 
Avropa Şurasının 29 mədəni marşrut
larını təmsil edən şəxslər, təsdiqlənmə 
üçün yeni namizədlər, alimlər, mütə

xəssislər və mədəni turizm sahəsində
ki peşəkarlar daxildir.

Forum marşrutların öz fəaliyyətlərini 
təqdim etdiyi, uğurlu təcrübələrin payla
şıldığı və tematik seminarlarda mövcud 
problemlərin müzakirə edildiyi illik təd
birdir. Bu il müzakirələr mədəni marş
rutların mədəniyyətlərarası dialoqun və 
transmilli şəbəkələr vasitəsilə davamlı 
sosial və iqtisadi inkişafın təşviqinə necə 
xidmət edə bilməsi, onların Avropanın 
yaddaşı və tarixini işıqlandırmaq və onu 
qorumaqla müasir cəmiyyətlərin necə 
qavranılması mövzularını əhatə edir.

Cari ilin yanvar-sentyabr aylarında 
tikinti müəssisələri tərəfindən yerinə 
yetirilmiş inşaat işlərinin həcmi 5 mil
yard 983,8 milyon manat təşkil edib.

Dövlət Statistika Komitəsindən  
bildiriblər ki, həmin vəsaitin 63,9 faizi 

yeni tikinti, yenidənqurma və genişlən
dirmə, 16,9 faizi əsaslı təmir, 5,7 faizi 
cari təmir, 13,5 faizi isə sair tikinti işlə
rinə sərf olunub. Ümumi inşaat işləri
nin 79,9 faizini qeyri-dövlət mülkiyyətli 
tikinti müəssisələri yerinə yetiriblər.

Bi­rin­ci in­ves­ti­si­ya fo­ru­mu

Ba­kı­da da­ha bir bey­nəl­xalq təd­bir ­
ke­çi­ri­lir

6 mil­yard ma­na­ta ya­xın in­şa­at işi 

Azər­bay­can dün­ya sə­viy­yə­li ­
mu­si­qi yar­mar­ka­sın­da

Ya­pon­lar da­ha bir il­kə im­za ­
at­maq is­tə­yir­lər

“İŞİD”ə qar­şı elekt­ron ­
mü­ba­ri­zə­yə ça­ğı­rış

Mo­bil te­le­fon na­ma­zın vax­tı­nı ­
xə­bər ve­rə­cək

İq­ti­sa­di tə­nəz­zül is­teh­lak­çı­la­rın 
eti­ma­dı­nı azal­dıb

İs­pa­ni­ya­da 51 döv­lət mə­mu­ru 
həbs edil­di

Bey­nəl­xalq mü­sa­bi­qə­də ­
təm­sil­çi­lə­ri­mi­zin bö­yük uğu­ru 

İspaniyanın Qalisiya vila
yətinin Santyaqo de Kompos
tela şəhərində keçirilmiş 20-ci 
“Womex” dünya musiqi EXPO-
sunda Azərbaycan böyük mü
vəffəqiyyətlə təmsil olunub. 
Ölkəmiz ilk dəfə olaraq dünya 
musiqi sənayesinin bu böyük 
musiqi ticarət yarmarkasında 
iştirak edib.

Sərgidə həmişəki kimi pe
şəkar dünya musiqi sənətinin 
son nailiyyətləri nümayiş olu
nub. 1994-cü ildən etibarən 
burada Azərbaycanın tanınmış 
muğam ifaçıları konsert proq
ramı ilə çıxış ediblər. Bu il isə 
“Womex” EXPO-nun 20-ci il
dönümündə ilk dəfə olaraq 
Azərbaycanın ənənəvi musi
qisinə həsr olunmuş guşə ya
radılıb. 

Tədbirdə milli musiqi alət
ləri sərgilənib və səsləndirilib. 
Ziyarətçilərə Heydər Əliyev 
Fondu və Mədəniyyət və Tu
rizm Nazirliyi tərəfindən ha
zırlanan muğam, klassik və 
caz musiqisinə aid çap-reklam 
məhsulları, kitablar, CD disk

lər, Basqal İpək Mərkəzinin 
hazırladığı kəlağayılar təqdim 
olunub.

Dünyanın 90 ölkəsindən 
tədbirə qatılan 2500 nəfərə 
Azərbaycan musiqi mədəniy
yəti haqqında geniş məlumat 
verilib. Eyni zamanda ölkə
mizə həsr olunmuş “Music 
Reception” gecəsinə dəvət 
olunanlar Azərbaycan çayına, 
paxlavasına və milli şərablara 
qonaq edilib, istedadlı piano
çu Elçin Şirinovun rəhbərlik 
etdiyi etno-caz qrupunun çı
xışı dinlənilib. Bütövlükdə 
nümayiş olunan 277 guşə 
arasında Azərbaycan guşəsi 
iştirakçılar və Womex təşki
latçıları tərəfindən ən ma
raqlı və zəngin guşə kimi 
dəyərləndirilib, Azərbaycan 
musiqiçiləri isə bir sıra bey
nəlxalq festival və EXPO-lara 
dəvət alıblar.

Eyni zamanda, Azərbay
can 2015-ci ildə Budapeşt şə
hərində keçiriləcək növbəti 
“Womex” dünya musiqi EXPO 
2015-ə dəvət alıb.

Yaponiyanın “Mitsubishi 
Zyukoqyo” və “Chiyoda kako 
kensetsu” şirkətləri ucuz və 
ekoloji təmiz enerjinin əldə 
edilməsi üçün hidrogen isteh
sal edəcək dünyada ilk üzən 
zavod tikməyi planlaşdırıblar. 
Şirkətlər bu planı 2020-ci ilə
dək reallaşdırmaq niyyətin
dədirlər.

Şirkətlərin mühəndisləri 
dəniz yataqlarından xam neftin 
hasilatı zamanı yaranan qazdan 
hidrogeni ayırmağı planlaşdı
rırlar. Mütəxəssislərin bildirdi
yinə görə, sahil ərazilərindəki 
xam neft yataqlarının yaxınlı
ğında inşa olunacaq həmin za
vod nəqliyyat xərclərini xeyli 
azaltmağa imkan yaradacaqdır.

“İraq-Şam İslam Dövlə
ti”nə qarşı ABŞ-ın rəhbərlik 
etdiyi  beynəlxalq koalisiya
nın koordinatoru Con Alen 
qurumun üzvlərini  terrorçu 
qruplaşmaya qarşı mübarizə
ni genişləndirməyə çağırıb. 
Küveytdə koalisiyanın keçir
diyi konfransın açılışında çıxış 
edən Alen bu çərçivədə inter
net və kütləvi informasiya va
tələrindən istifadənin vacib
liyini bildirib. Onun sözlərinə 

görə, internet “İŞİD”in özünə 
döyüşçü toplaması üçün ən 
çox istifadə etdiyi vasitədir.

Digər tərəfdən, Suriya or
dusuna məxsus hərbi təyyarə
lər İdlib, Hələb və Homsa ha
va zərbələri endirib. Hücumlar 
zamanı onlarla mülki şəxsin öl
düyü bildirilir. Eyni zamanda, 
“Ən-Nusra” qruplaşması İdlib 
əyalətində hökumət qüvvələ
rinin 12 əsgərini əsir götürüb, 
bir neçəsini isə qətlə yetirib.

Rusiya Müsəlman Qadın
lar İttifaqının sədri Nailə Zi
qanşina ümid edir ki, ilk dəfə 
olaraq Rusiyada müsəlmanlar 
üçün yaradılan və noyabrın 
sonunda satışa buraxılacaq 
“BQ Istanbul” mobil telefonu
na ölkədə böyük tələbat ola
caqdır.

Qurğunun yaddaşına mü
qəddəs “Qurani-Kərim” iki 
dildə - ərəb və rus dillərində 
dörd ən populyar tərcümələr

də daxil edilib. Rahat menyu 
lazımi mətni oxumaq üçün 
surələri sürətlə çevirməyə 
imkan verəcəkdir.

Telefonda, həmçinin, na
maz vaxtı səs siqnalı verən 
əlavə qurğu yerləşdirilib: o, 
istifadəçinin olduğu ölkə və 
şəhər haqqında məlumatları 
təhlil edir, sonra namaz vaxtını 
müəyyənləşdirir və gündə beş 
dəfə namazın başlanmasını səs 
siqnalı vasitəsilə xatırladır.

“Euronews”un məluma
tına görə, Avrozonadakı iq
tisadi tənəzzül və Rusiyaya 
qarşı sanksiyalar Almaniya 
istehlakçılarının etimadına 
öz mənfi təsirini göstərmək
də davam edir. İstehlakçıla
rın etimadını müəyyən edən 
Münhen  İqtisadi Araşdırma
lar İnstitutunun hesablama
larına görə, oktyabr ayı üçün 
Almaniyada iqtisadi inkişafa 
inam 2012-ci ildən bu yana 

ən aşağı həddə düşüb. Ölkə
nin biznes mühiti indeksi okt
yabrda nəzərəçarpacaq də
rəcədə aşağı enib. Nəticələr 
institutun  7 min şirkət ara
sında keçirdiyi aylıq  sorğuya 
əsasən müəyyən edilib. Qeyd 
edək ki, bir müddət əvvəl İq
tisadi Əməkdaşlıq və İnkişaf 
Təşkilatı və Beynəlxalq Val
yuta Fondu Almaniya iqtisa
diyyatının artım proqnozunu 
aşağı salmışdı.

“Euronews”un məlumatı
na görə, İspaniyada korrup
siya əleyhinə genişmiqyaslı 
əməliyyat keçirilib. Ölkə pro
kurorluğu xüsusi əməliyyat 
zamanı Madrid, Mursiya, Leo
ne və Valensiyada 50-dən çox 
dövlət məmuru və siyasətçi
ni həbs edib. Həbs olunanlar 
arasında Madridin “Xalq par
tiyası”nın keçmiş katibi  Fran

sisko Qranados və bir sıra şə
hər merlərinin adları var. On
lara qarşı vergidən yayınma, 
sənədlərin saxtalaşdırılması, 
dövlət vəsaitinin mənimsə
nilməsi, fırıldaqçılıq, səlahiy
yətlərindən sui-istifadə  və 
rüşvət alma ittihamı irəli sü
rülüb. Korrupsiyada adı halla
nan məmurların hesabları və 
depozitləri dondurulub. 

Oktyabrın 20-dən 26-dək 
Daşkənd şəhərində ilk dəfə 
olaraq, gənclər arasında “Ana 
yurdun ahəngləri” adlı beynəl
xalq xalq çalğı alətləri müsabi
qəsi keçirilib.

Müsabiqədə ölkəmizi iki 
gənc iştirakçı qismində, “Kai
nat” Gənclik Mərkəzinin di
rektoru Rahib Rəsulzadə isə 
beynəlxalq tərkibli münsiflər 
heyətinə üzv kimi təmsil edib. 
Eyni zamanda, Azərbaycan 
qrupuna fərdi qaydada qoşul
muş, Rauf Hacıyev adına 15 
nömrəli Musiqi Məktəbinin 
şagirdi Şükür Ömərli və Azər
baycan Milli Konservatoriyası
nın müəllimi, konsertmeyster 
Svetlana Əhmədova da bu mü
sabiqədə iştirak etməklə gənc
lərimizin uğurlarına yardımçı 
olublar.

Müsabiqədə Azərbaycanla 
yanaşı, Özbəkistan, Türkiyə, 
Qazaxıstan, Rusiya və digər öl
kələrdən olan gənc istedadlar 
da milli alətlərdə bacarıqlarını 
nümayiş etdiriblər.

Üç turdan ibarət olan geniş 

həcmli xalq musiqisi müsabi
qəsi 2 yaş qrupu üzrə (15-19 
və 5 yaş) keçirilib.

Ölkəmizi təmsil edən hər 
3 istedadımız notla işlənmiş 
əsərlərlə yanaşı, Azərbaycan 
musiqilərindən də seçmələr 
ifa ediblər. Təmsilçilərimizdən 
Şükür Ömərli kiçik yaş qrup
da 1-ci yerə, A.Zeynallı adına 
Musiqi Kollecinin tələbəsi İb
rahim Babayev isə böyüklər 
arasında 2-ci yerə layiq görü
lüb. Hər iki istedadlımız xüsusi 
diplomla təltif edilib.

